СТЕНОГРАФСКИ БЕЛЕШКИ

од 64-та седница  на Собранието на Република Македонија, одржана на 28 јуни 2013 година

Седницата се одржа во Собранието на Република Македонија, сала 1, со почеток во 11,53 часот.
Седницата ја отвори и на неа претседаваше господин Трајко Вељаноски, претседател на Собранието на Република Македонија.

Трајко Вељаноски:  Дами и господа пратеници,
Ja отварам  Шеесет и четвртата  седница на Собранието на Република Македонија.

Пратениците: Ристо Манчев, Александар Николоски, Кенан Хасипи, Радмила Шеќеринска, Фијат Цаноски, Мевмет Џемајлоски, Александар Спасеновски, Борислав Стојменов, Тито Петковски, Соња Мираковска, Игор Ивановски, Андреј Петров, Емилијан Станковиќ, Ана Павловска Данева, Али Ахмети, Ермира Мехмети, Рафет Муминовиќ, Џеват Адеми, Недим Рамизи, Мендух Тачи, Имер Алиу  ме известија дека се спречени да присуствуваат на седницата.

На седницата поканети се: претседателот на Владата на Република Македонија, членовите на Владата на Република Македонија. 

Министерот за труд и социјална политика достави одговори на пратеничките прашања поставени од пратениците Јордан Пачков и Реџаил Исмаили.

Министерот за финансии достави одговор на пратеничкото прашање поставено од пратеникот Јордан Пачков.

Министерот за локална самоуправа достави одговор на пратеничкото прашање поставени од пратеникот Фламуре Демири Креци.

Го молам пратеникот Јордан Пачков да се произнесе по одговорот добиен од Министерот за труд и социјална политика на прашањето што се однесува на реализација на планот за рехабилитација при интеграција и ресоцијализација на децата жртви на злоупотреба, односно согласно член 43 од Деловникот да го искорити правото да постави дополнително пратеничко прашање во траење од три миниту. 

Има збор пратеникот Јордан Пачков, повелете.

Јордан Пачков: Благодарам претседателе.

Почитувани претставници од Министерството на Владата на Република Македонија, почитувани колеги, медиуми. 

Ова е едно од трите прашања кои што беа доставени до Министерството на труд и социјална политика, а се од социјалната свера, кога се во прашање најранливата катергорија ако може така да се каже, тоа се децата и за кои што знаете особено во последно време што се се случи и со какви парадокси, па можам да кажам и правнички се соочивме ние во јавноста и се предизвика голем прав и револт меѓу населението. 

Прашањето кое што беше доставено до Министерот за труд и социјална политка господинот Диме Спасов, можам да кажам дека е одговорено на четри страни А формат со фонд од 12 точки, што значи дека е и прецизно одговорено на сето она што го баравме, но се наметнува само едно дополнително прашање од кое што би сакал да го искористам присуството на министерот Диме Спасов, а тоа е дека Владата на Република Македонија, не знам само точно која година и датум, не ме земајте за збор беше донеле акционен план за решавање на ваквата проблематика. Со формирање на координативно тело, но истиот траеше од 2009 -2012 година. Дали понатаму ќе се продолжи со овој план, дали Владата на Република Македонија, доколку има, не сум информиран ќе ме извините, ќе продолжи со оваа проблематика се со цел на децата од ранливите категории, кои што се жртви да кажеме на разните пороци, ако може така да ги наречеме во државата бидат сузбиени, а виновниците бидат казнети. Благодарам.

Трајко Вељаноски: Благодарам.

Пратеникот Јордан Пачков има дополнително пратеничко прашање до министерот за труд и социјална политика, повелете министре.

Диме Спасов: Благодарам. 

По ова прашање ќе се произнесам писмено.

Трајко Вељаноски: Благодарам.

Ќе добиете писмен одговор по дополнителното пратеничко прашање.

Го молам пратеникот Јордан Пачков да се произнесе по одговор добиен од министерот за труд и социјална политика, на прашањето што се однесува на заштитата на децата кои живеат на улица, односно согласно член 43 од Деловникот да го искористи правото да постави дополнително пратеничко прашање во трање од три минути. 

Има збор пратеникот Јордан Пачков, повелете.

Јордан Пачков: Благодарам претседателе.

Второт прашање доставено до истото министерство е во рамките и во фокусот на интересирањата на јавноста, пред се на кумановската јавност, а станува збор за грижа, згрижување на децата на улица. 

Имајќи во предвид дека Куманово станува или е веќе една од најголемите општини во Република Македонија, не да кажам дека е изоставена, но помалку внимание и е посветно во однос на решавање на овој проблем. Отворените дневни центри во Републиката или во поголемите градови се под ингеренција на општините. Имајќи во предвид дека или нема интерес или пак овој проблем треба да се рашава заеднички со општината  и пред се со власта, или поточно речено до Министерстовото за труд и социјална политика. Прашувам дали може во тој контекс да се направи нешто повеќе. Имајќи во предвид дека се почеста е грдата слика кога млади дечиња, пертежно од Ромската популација стојат на семафорите питачат. Во тој контекст прашањето до министерот не би го поставил, имајќи го во предвид дека ова прашање треба да се решава во локални рамки. Ќе се обидам да контактирам со претставниците на локалната власт во Куманово. 

Задоволен сум од дадениот одговор и немам дополнително пратеничко прашање. 

Трајко Вељаноски: Благодарам.

Пратеникот е задоволен од одговорот и нема дополнително пратеничко прашање.

Го молам пратеникот Реџаил Исмаили да се произнесе по одговорот добиен од министерот за труд и социјална политика на прашањето што се однесува на детските додатоци за трето и четврто дете, односно согласно член 43 од Деловникот да го искористи правото да постави дополнително пратеничко прашање во траење од три минути.

Има збор пратеникот Реџаил Исмаили, повелете.

Исмаили Реџаил: Благодарам претседателе.

На последната седница поставив прашање до министерот за труд и социјална политика околу имплементацијата на Законот за деца кои добиваат, односно мајките кои земаат детски додаток за трето и четврто дете. Тоа што за мене беше и претставува загриженост бидејќи во канцелариите на пратениците при средбите со граѓаните многу страни го поставија овој проблем.  Тоа што јас мислам претставува проблем и треба да се изнајде решение бидејќи во Општина Куманово каде што е поставен центарот во Општина Липково и Нагоричане, има некаде 1200 случаи кои ги користат овие бенефиции според законот и според тоа, според анализите направени некаде во 1200 случаи имаат негативен одговор за користење на овие бенифиции имаат само 21 случај. Како резултат на тоа, мајките кои не ги направиле редовните прегледи според тоа се одбиени и како резултат на тоа што немаат престој во последните три години. 

Моето прашање е во насока што ќе се случи со овие 21 случај, бидејќи од 1200 случаи оваа бројка од 21  случај се 0,2%, но има негативен ефект. При имплементацијата на Законот затоа што се знае дека негативните случаи биле во многу мал број, имаат голем негативен одзив. Во оваа насока беше моето прашање.

Што ќе се превземе со овие 21 случаи кои се од разни националности, но има негативен ефект и во овој регион. Зборувам за подрачјето на Куманово, Нагоричане и Липково. Сето ова има негативен ефект и во оваа насока уште еднаш би апелирал и би побарал од Министерството за труд и социјална политика за овие случаи да се изнајде еден модел кој и овие 21 случај да ја искористат бенифицијата предвидена со закон и уште еднаш ќе повторам и ќе завршам дека овие дваесетина случаи се со мал број, но имаат негативен ефект при имплементацијата на законот. Благодарам.

Трајко Вељаноски: Благодарам.

Пратеникот Реџаил Исмаили нема дополнително пратеничко прашање.

Го молам пратеникот Јордан Пачков да се произнесе по одговорот добиен од Министерот за финансии на прашањето што се однесува на ветувањето на Владата за зголемувањето на платите, пензиите и социјалната помош, односно согласно член 43 од Деловникот да го искористи правото да постави дополнително пратеничко прашање во траење од три минути. 

Има збор пратеникот Јордан Пачков, повелете.

Јордан Пачков: Благодарам претседателе.

Поставеното прашање е со постар датум, но сепак сеуште не губи од својата актуелност. Кога се во прашање платите и придонесите во Република Македонија во јавниот сектор, имајќи во предвид дека истите беа навестени од страна на Министерството за финансии пред да се случи Европската должничка криза и настаните кои што се разбира, ја разнишаа и Македонската економија. Одложено беше планирањето зголемување на платите на вработените на вработените во јавниот сктор.

Имајќи во предвид дека на прашањето е даден одговор опширен, сеопфатен кој што соодветствува со денешната ситуација. Само сакам да посакам македонската економија да заздрави и во јавните дејности како што се здравството, образованието и итн. да се почувствува покачувањето на платите. 

Задоволен сум од одговорот и немам дополнителни прашања.

Трајко Вељаноски: Благодарам.

Пратеникот е задоволен од одговорот и нема дополнително пратеничко прашање.

Го молам пратеникот Фламуре Демири Креци да се произнесе по одговорот добиен од министерот за локална самоуправа, на прашањето што се однесува на незаконското разрешување на директорите на училиштата и градинките во Гостивар, односно согласно член 43 од Деловникот да го искористи правото да постави дополнително пратеничко прашање во траење од три минути.

Има збор пратеникот Фламуре Демири Креци, повелете.

Фламуре Демири Креци: Благодарам.

Почитувани пратеници, почитувани министри. 

Моето прашање беше до Министерството на локална самоуправа кое што ми има испратено одговор. Меѓутоа колку што гледам министерот за локална самоуправа не е присутен тука, а тоа што очекував од него е да навистина за ситуацијата што се случи во Гостивар, по изборите кога беа разрешени членовите на Управниот одбор во училиштата во Гостивар и во детските градинки беа разрешени на незаконски начин, без да им истечат мандатите за кои што се всушност и избрани. Дури и да не беше присутен министерот би пратил одговор кој што тоа е навистина смешно од аспект на тоа дека мислејќи дека ќе се придржи кон Законот за локална самоуправа и дека Министерството ќе ја оцени законитоста на ова решение преку инспекторатот, меѓутоа дефинитивно тој не сака овие проблеми да ги реши. Затоа што градоначалниот актуелно и го прекршува Законот од редовите на ДУИ  и јас не знам доколку имав дополнително прашање како ќе ми одговореше и затоа дефинитивно не сум задоволна од одговорот што го добив. Доколку имав и да поставам прашање кој ќе ми одговореше и затоа немам дополнително прашање. 

Трајко Вељаноски: Благодарам.

Пратеничката Фламуре Демири Креци не е задоволна од одговорот и нема дополнително пратеничко прашање.

Пред да преминеме на поставување на пратенички прашања, ве потсетувам дека согласно член 43 од Деловникот на Собранието и член 1 од Деловникот за изменување и дополнување на Деловникот на Собранието, на седницата задолжително присуствуваат претседателот  и членовите на Владата и други носители на јавни функции за кои е најавено дека ќе им се поставуваат пратенички прашања. 

До претседателот и членовите на Владата и на други носители на јавни функции кои им е поставено пратеничко прашање, одговорот на поставенот пратеничко прашање не може да трае подогло од десет минути. 

Согласно членот 2 од Деловникот за изменување и дополнување на Деловникот на Собранието редоследот за поставување на пратенички прашања го утврдува претседателот на Собранието во договор со координаторите на пратеничките групи на кои што ќе обезбеди соодност два спрема еден во корист на пратениците од пратеничките групи во позиција и пратениците во опозиција кои не се организирани во пратеничка група. 

Преминуваме на поставување на пратенички прашања.

Според редоследот утврден на координација прв за поставување на пратенички прашања е господинот Беким Фазлиу, повелете.
Беким Фазлиу: Благодарам.
Пред да почнам со поставување на прашање барам помош со објаснување каде се членовите на ДУИ, учесници во власта и во Владата. 

Јас и пратеничката група на ДПА повеќето прашања сме ги намениле денес до министрите или пак замениците министри од ДУИ.
Многу работи се случиле, многу се случија и кои што се многу битни за земјата, а главни виновници или одговорни се токму тие министри. Не сакаме да комуницираме преку Фејсбук, да ви кажам право не ми се пријатели на Фејсбук, мислам дека тука е местото каде што треба да дискутираме за проблематиките и треба да се почитува еднаш за секогаш и да се научат министрите да го почитуваат Институтот пратеничко прашање. Затоа што ова е уште една причина зошто Македонија секогаш претрпува дебакал на патот кон Евроинтеграциите. Не почитувањето на парламентарната демократија е услов за добивање датум, започнување на преговорите, меѓутоа ете се гледа дека министрите на ДУИ се првите што не го почитуваат овој институт. 
Би сакал да поставам пашање денес до заменик премиерот кој што е задолжен за евонеуспеси, господинот Фатмир Бесими, затоа што ова беше следното фијаско по ред и секој неуспех што ни доаѓа во јуни, неколку години по ред, секогаш овие од ДУИ не потсетуваат дека иако помина јуни доаѓа декември и дека тогаш ќе треба да добиеме датум за почеток на преговорите за интеграцијата на Македонија во Европската унија. Меѓутоа поминуваат неколку години откако се на власт неколку јуни и декември, секогаш го доживуваме истото, неуспех и само неуспех. Кој знае уште колку следни неуспеси ќе има со оваа коалиција на власт. 
Јас би сакал да поставам прашање до заменик премиерот, дали навистина помислија дека со неколку прошетки на нивниот лидер низ Америка, Германија и со отворање на една канцеларија на ЛГБТ во Скопската чаршија ДУИ ја завршила работата за добивање на датум за почеток на преговори за членство во Европската унија. Треба да знаат дека за да се почне со преговорите за членство во Европската унија треба да се смени името и треба да се исполнат многу други критериуми. Еден од нив е и уредувањето на статусот на Албанците во Македонија, судството, департизацијата на администрацијата, слободни и независни медиуми и треба да има со еден збор демократија во земјата. 
Затоа моето прашање до заменик претседател на Владата кој што заминал не знаеме каде би било ова. Што правите вие во оваа насока како заменик претседател на Владата задолжен за Евроинтеграции и политичкиот субјект ДУИ? Дали некој ве прашува за Евроинтеграциите? Дали воопшто се слуша вашиот глас? Доколку не, зошто прифаќате да ја играте улогата на тоа да бидете само кукла во оваа Влада. 

Моето второ прашање е до госпоѓата министер за внатрешни работи. Кражбата и лоповлукот се главните карактеристики на фунционерите на ДУИ. Има многу случаи кога функционери на ДУИ се имплицирани во кражби и Муса Џафери е познат за кражбата во аферата на Телеком. Агрон Буџаку е Украински зет, сега ваш. Како поранешен министер е познат по неговите далавери за продажба на државен имот. Многу други функциониери поранешни министри што денес се пратеници, во извештаите на Државниот завод за ревизија се потврдува дека вршеле големи финансиски злоупотреби на позициите  на кој што биле или пак крадењето одело и до крадење на дрва по училиштата и тоа не можам да го замислам никогаш. Со овие мали кражби само се потврдува малата душа што всушност ја носат овие претставници на Албанците. Професорите на гимназијата во Липково и родителите на учениците што учат во оваа гимназија ми се пожалија дека Али Ахмети лидерот на ДУИ им ги земал дрвјата од гимназијата во Липково. Навистина  е за жалење, кога тоа го прави  еден лидер што останува на другите, навистина е за жалење.
Еден друг функционер на ДУИ во Тетово е фатен на дело како краде злато од една златара, директорот на поштата во Битола, кадар на ДУИ, е во затвор за кражба на мобилни телефони. Потоа директорот на Комунална хигиена Скопје кадар на ДУИ исто така е во затвор фатен е во еден инцидент со пукање и следното министерот за правда пред неколку дена, денес пред некои медиуми е фатен во еден локал со оружје, со недозволено поседување на оружје, а се вели дека поседувал и дрога. 

Моето прашање до госпоѓата министер за внатрешни работи е, барам информација за полициската акција во ноќниот клуб Шери во Градскиот парк каде што е имплициран и Блерим Беџети министер за правда и неговите луѓе. 

Моето трето прашање ќе беше до министерот за правда, меѓутоа тој не е присутен, тогаш ќе го поставам истото прашање на министер за внатрешни работи.

Минатиот месец го поставив истото прашање во однос на фалсификаторите на изборите во општина Чаир. Бидејќи минатиот месец не добив одговор зошто се сеуште слободни фалсификаторите, криминалците и крадачите на гласовите во Чаир, јас и на оваа седница ќе го поставам истото прашање, сега до вас.

Бидејќи не се занимавате со оваа работа се чини сте заборавиле, ќе ве потсетам пак, на локалните избори 2013 година во општина Чаир имаше кражба, криминал и изборен фалсификат. Изборниот фалсификат во оваа општина беше верификуван и од Државна изборна комисија затоа што беа откриени фалсификуваните записници на изборните резултати на оваа општина. И како последица на тоа во општина Чаир имавме повторно гласање, прегласување во неколку општински единици, во сите општински единици. Фалсификатот на изборните резултати преставуваат кривично дело и авторите на тоа според Кривичниот законик и Изборниот законик треба да одговараат за оваа кривично дело.

Моето прашање е, зошто до сега фалсификаторите кои што се општо познати, тоа се активисти на ДУИ, зошто се сеуште слободни. Зошто нема покренато одобрение за фалсификаторите кога е општо познато кои се тие лица. Да ве потсетам и вас дека и невршењето на службената дејност претставува кривично дело. И со непревземање на ништо во оваа насока вие станувате сооучесник во овој изборен криминал, во фалсификувањето на изборните резултати во 2013 година во општина Чари. Благодарам. 

Трајко Вељаноски: Благодарам. 

Пратеникот Беким Фазлиу постави три пратенички прашања.

Првото е до  заменик претседател на Владата на Република Македонија господинот Фатмир Бесими, со оглед дека не е тука одговор ќе добиете на писмено.

Второто прашање е упатено во министерот за внатреши работи, повелете.

Гордана Јанкулоска: Благодарам претседателе,

Пратеникот имаше еден долг вовед пред да го постави прашањето каде што практично во голем дел на тезите кои ги постави самиот на себе си реплицираше и го потврди она што е наша стратешка определба и политика, а тоа е неселективната борба против корупцијата и криминалот. Притоа потенцирајќи дека повеќе лица високи функционери на политички партии во различни градови, актуелни и поранешни функционери се или под сомневање или се веќе осудени за сторени кривични дела, што на крајот на краиштата е уште една потврда дека борбата против корупцијата и криминалот без разлика дали се поврзува со политички функционери или со обични граѓани или со лица кои воопшто не вршат никаква јавна функција, се води со еднаков интензитет и секој оној за кој што имаме обезбедено докази може да биде повикан на одговорност, односно секогаш врз основа на обезбедените докази е повикан на одговорност за понатаму неговата одговорност да ја утврдат органите кои се надлежни за тоа, а тоа се судовите.

На крајот на неговиот опширен вовед имаше и едно конкретно прашање на кое јас ќе дадам конкретен одговор. Прашањето на пратеникот се однесуваше на контролата во ноќниот клуб “Шери“. Тоа е ноќен клуб кој се наоѓа во Градскиот парк и по однос на ова конкретно прашање сакам да информирам дека на 21.06. во раните утрински часови отприлика околу 2 часот наутро во координирана акција помеѓу припадници на Министерството за внатрешни работи, УЈП, Трудовата и Пазарната инспекција извршена е контрола на ноќниот клуб кој е лоциран во градскиот парк. Притоа, вршени се прегледи, легитимирање и контрола на лицата што вршат работи на обезбедување на објектот, лицата кои се вработени во клубот и на присутните гости во Клубот, и од страна на полициските службеници и на другите претставници на инспекциските служби од различни институции утврдено е дека вршејќи контрола на лицата што вршат работи на обезбедување, затекнати се и легитимирани четири лица од кои едно лице не поседувало никаков документ и ознаки за вршење на обезбедување, а две лица не поседувале документи за лична идентификација. Од присутните гости во клубот затекнати се како пијат алкохол и легитимирани 9 малолетни лица, што за понатамошно постапување и поднесување на соодветни поднесоци се предадени на инспекторите по малолетничка деликвенција. При преземање на службени дејствија на легитимирање едно лице од Скопје со туркање и упатување навредливи зборови ги попречувало полициските службеници да извршат легитимирање на лице - гостин во клубот, поради што против него е поднесена прекршочна пријава. При извршено легитимирање на едно лице пронајдена е непозната прашкаста материја завиткана во банкнота од 500 денари. Лицето е приведено и предадено на полициската станица во Кисела Вода. Потоа при извршено легитимирање кај едно лице е пронајдено огнено оружје за што тој не поседувал документи и истиот е исто така, приведен во полициска станица во Кисела Вода, а од страна на овластените лица од Управата за јавни приходи изречена е мерка за затворање на објектот во траење од 15 дена за неиздавање на фискални сметки и други утврдени недостатоци. Изречена е глоба во износ од 3.250 евра и поднесени се соодветни пријави од надлежните органи за непоседување лиценца за летна дискотека, вршење работи на обезбедување без лиценца, точење на алкохол на малолетни лица и поднесени се други соодветни пријави. Преземени се и мерки за алкотестирање, фотографирање и документирање на настаните и сите други потребни мерки и активности кои се од значење за една ваква координирана контрола на институциите. 

Се надевам дека пратеникот е задоволен од овој детален одговор по однос на контролата во ноќниот клуб Шери, бидејќи во овој одговор, како што и самиот можеше да види, се посочени сите детали околу конкретната контрола и деталите од контролата се доказ дека воопшто оваа контрола не може и не смее да биде предмет на политичка пресметка помеѓу било кои заинтересирани страни, бидејќи ова е една акциска контрола во која се инволвирани речиси сите инспекциски служби и припадници на Министерството за внатрешни работи. И, од наодите се гледа дека се идентификувани одредени пречекорувања на законите во повеќе области и самиот факт што Управата за јавни приходи и Пазарната инспекција, Трудовата инспекција, полициските службеници, инспекторите по малолетничка деликвенција имаа доволно работа при оваа контрола, зборува дека се работи за добра проценка од страна на службите кои направија координирана контрола и притоа како што веќе реков, изречени се и парични казни, односно глоба, затворен е клубот, односно забранета му е понатамошна работа, а против сите поединци, зависно од прекршувањето на Законот, за кое се осомничени поднесени се соодветни пријави, дел од нив се приведени, дел од нив се обезбедени на начин што се собрани сите потребни податоци за поднесување на пријавите, така што, од наша гледна точка ова е случај кој е целосно расветлен, а сите други шпекулации или политички обвинувања меѓусебни, помеѓу различни субјекти на политичката сцена нема да ги коментирам, бидејќи тоа е надвор од надлежноста на Министерството за внатрешни работи.

Благодарам.

Трајко Вељаноски: Благодарам, дали пратеникот е задоволен со одговорот, односно дали сака да постави дополнително пратеничко прашање.

Има збор пратеникот Беким Фазлиу, повелете

Беким Фазлиу: Случаите што ги спомнав не значи дека полицијата не ја врши својата работа на селективен начин. Ова е борба во видот и во зависност од тоа кои се политичките договори помеѓу партнерите во утврдениот момент, така постапува и полицијата. Значи, се уште останува човекот кој што крадел дрва од училиштето, има многу поранешни министри што сега се пратеници кои што ги злоупотребувале своите позиции и никој ништо не презел. Меѓутоа, последното што се случило со министерот за правда навистина е невиден скандал. Се дадоа детали околу акцијата, само што не се спомна името на Блерим Беџети кој што бил учесник и е лицето кај кого се најдени и оружјето и вашиот непознат прашкаст материјал што не сте откриле што е. Тоа е дрога. Ова е скандалозно и начинот како на еден министер му се дозволува така да се фрли на земја, да се влече од полицијата, сето ова е навистина срамно. И што е уште полошо, тој е се уште на таа позиција, се уште се нарекува министер. Меѓутоа, се чини за функционерите на ДУИ тие се соединиле со срамот, станале едно. Барем отсега натака можеби ќе треба да интервенираме и во законот да секој функционер кој што врши јавни функции да му се направи наркотест, дали користи наркотични средства или не. Ако користи да му се забрани вршење на јавни функции, како што им е забрането на кодошите. Наркоманите и наркодилерите се уште полоши од доушниците. Ургентно или итно треба да се изврши контрола на министрите во Владата дали се корисници на наркотици или не. Така дошла работата да ви љубоморат и наркокартелите во Колумбија. Таму тие се борат со државата, а тука Македонија наркокартел е самата држава. Колку далеку сме отишле.

Добро еве, заменик претседател на Владата, јас поставив прашање, не знам дали го слушна, би сакал ако може да ми одговорите за неуспехот во евроинтеграциите.

Трајко Вељаноски: Благодарам. Прво, по второто прашање, нема дополнително пратеничко прашање. Во моментот не беше тука заменик претседател на Владата на Република Македонија, но еве штом има и негова желба и од ваша страна, јас би дозволил да одговори на првото прашање кое што беше упатено до него. Повелете. Има збор заменик претседателот на Владата на Република Македонија, господинот Бесими Фатмир. Повелете.

Фатмир Бесими: Благодарам за поставеното прашање. Сакам да ве известам во врска со досегашните активности во однос на процесот на интеграциите на Република Македонија и на почетокот сакам да нагласам дека интегрирачките процеси во однос на регионот бележат позитивен тренд односно од 1 јули Хрватска ќе биде членка, исто така имаше договор кој остава простор за понатамошна интеграција за Косово и Србија. Во однос на прашањето на Република Македонија сакам да подвлечам дека според извештајот на комесарот Филе и Резолуцијата на европскиот парламентарец Ховит исто така и резолуцијата која помина, која е во Советот на Европа, беа забележани сите активности, односно во однос на напредокот што Република Македонија го одбележа во сите области во однос на приоритетите во насока на европските интеграции на Република Македонија. Исто така, во оваа активност, покрај реформите и активностите и разни средби како во Брисел, така и во европските земји, сме разговарале за напредок, но истовремено и за предизвиците, односно темите кои се отворени. Во оваа насока пред да ги кажам кои се тие предизвици сакам да кажам дека овие процеси, европски процеси, како и темите кои се во однос на овој процес, воглавном се стратешки интерес на нашата земја и интерес на сите граѓани и помалку теми од дневна политика. Јасно е дека една од главните теми, односно во однос на заклучоците од декември, една од главните теми беше решението, во врска со прашањето на името во однос на нашиот сосед Република Грција. И ова е една од клучните теми. Исто така, во продолжение тоа што е забележано во заклучоците од декември беа добрососедските односи во однос на односите со Република Бугарија и теми отворени во однос на дијалогот внатре во земјата, политичкиот дијалог внатре во земјава, во однос на прашањето на името и сите други теми во однос во оваа насока сакам да подвлечам, дека ова не е одговорност или право на само еден субјект, или само на владините институции, туку ова е одговорност на сите институции во земјава, односно и на политичките субјекти било да се во коалицијата или од опозицијата. Бидејќи, интересот на интеграцијата на земјава во Европската унија и евроатлантските структури е и стратешки интерес дефиниран со одлука во Собранието на Република Македонија има поддршка од сите граѓани на Република Македонија. И во оваа насока, уште еднаш сакам да го подвлечам значењето во овие теми да бидеме сите сплотени со една цел да одиме напред и што побрзо да ги решиме отворените теми за интеграцијата на земјава во Европската унија. Значајно, позначајно е да имаме унифицирани ставови со цел да одиме напред во отворените теми кон Европската унија. И во прв ред овде е решението на спорот со името. Затоа уште еднаш ќе кажам дека во оваа насока, после сите ангажмани направени досега одат во насока да ги приближиме нашите позиции во насока на интеграцијата на земјава во Европската унија, а тоа што останува во иднина е да се фокусираме и да ја оствариме оваа цел, односно коректно е ние отворено да говориме во однос на предизвиците во оваа насока. Исто така, покрај предизвиците како што е прашањето на името и добрососедските односи, ние работиме перманентно и сме активни во насока на реформите со цел во пред почетокот на преговорите и реформите да можеме да бидеме што поблиски во тој процес. И секако, ова е интерес за кој целиме и интерес за кој ќе се ангажираме во иднина со цел да го дадеме нашиот придонес во оваа насока, а што  е исклучително значајно за нашава земја.

Уште еднаш сакам да подвлечам, во овој период тоа што можеше да се направи и претходно беше прашањето на политичкиот договор, но нормално околностите кои беа на политичката сцена во Република Македонија диктираа овој процес, односно Комисијата да може да се основа во еден период од пред неколку недели и ова е исто така една добра вест, дека Комисијата да продолжи со својата работа и да можеме во иднина и овој дел, и да докажеме како што било и досега, дека Република Македонија го исполнува и институционалните политички копнехашки институт за продолжување со преговорите и полноправно членство на Република Македонија во Европската унија. Значи, во оваа насока посветеноста треба да биде сеопфатна, секако почнувајќи од владините институции, парламентарните институции и политичките субјекти кои можат да дадат придонес, било од позицијата или од опозицијата. Ви благодарам.

Трајко Вељаноски: Благодарам и јас. Да повторам, дали пратеникот е задоволен од одговорот, односно дали сака да постави дополнително пратеничко прашање. 

Има збор пратеникот Бекир Фазлиу. Значи, писмениот одговор изостанува.

Повелете господине Бекир.

Беким Фазлиу: Благодарам. 
Не зачудивте значи, ние сме имале прогрес. Што подразбирате под тоа прогрес? Еден чекор напред, три назад? Прогрес ли е што се уште не сме ни на дневен ред на овој самит. Кога ќе научите нешто вие од ДУИ дека и вие иако извештаите во Владата помеѓу вас и се извинувам, односите помеѓу ДУИ и ВМРО во Владата се односи помеѓу вазал и газда, треба да сносите одговорност. Тоа што сте вазали, сепак, не ве спасува од одговорност. Сте се навикнале секогаш за се да го обвинувате ВМРО-ДПМНЕ иако несомнено има факти, никој тоа не го спори, меѓутоа, колку е виновно ВМРО, толку сте виновни и вие од ДУИ. Доста веќе со ваквите игри, со вакви политички игри господине заменик претседател на Владата, ваши игри и игри на претставниците на Владата што ја претставувате. Одите и со меѓународниот фактор говорите едно нешто, на фејсбук пишувате нешто друго, а денес тука, на оваа седница целосно друго нешто. Така, како што ви рекол Груевски. Значи, еднаш засекогаш треба да имате еден ист став и да се помирите и да го сносите делот од одговорноста што ви припаѓа вам. Овој процес кој што е навистина голем. Вие сте главниот виновник за неуспехот за добивање на датум. ДУИ е главен виновик за враќање на процесите наназад, за дискриминацијата на Албанците, за уништувањето на слободата на медиумите, за катастрофалниот судски систем, за економскиот апартхејт што се прави на Албанците, за образовниот, здравствениот, културниот колапс итн. до катастрофалните избори во 2013 година. Ова се причините на неуспехот заедно со тоа што го знаеме сите, а тоа е името. И затоа, немојте да велите дека вие не сте виновен, дека вие сте невини, дека не сносите одговорност. Треба еднаш засекогаш да излезете и да кажете, и да ја сносите одговорноста. 

Се е јасно, немам дополнително прашање.

Трајко Вељаноски: Благодарам.

Пратеникот нема дополнително пратеничко прашање.

Третото прашање е упатено до министерот за внатрешни работи.

Одговор ќе добиете од министерот за внатрешни работи, повелете.

Гордана Јанкуловска: Благодарам претседателе.

Пратеникот постави едно прашање кое го постави и на минатата седница посветена на пратенички прашања и на таа седница прашањето беше детално и прецизно одговорено од надлежната институција, односно од земник министерот за правда во име на Обвинителството ги посочи сите детали околу одредени случаи во однос на спроведувањето на изборите во општина Чаир каде што и Државната изборна комисија реагираше на соодветен начин и  со оглед на тоа што ова е прашање за кое постапува сосема друга институција, меѓутоа, исто така е прашање кое е веќе одговорено во Собранието, јас целосно се согласувам, односно го прифаќам одговорот кој беше даден на минатата седница и не би додала ништо дополнително, бидејќи сепак надлежната институција даде еден детален и исцрпен одговор, а пратеникот доколку не внимавал во тој момент или бил надвор од салата, или бил отсутен или од било кои причини не го слушнал, претпоставувам дека преку собраниските служби може да го добие стенограмот и да се потсети на еден детален и прецизен одговор кој беше даден уште пред еден месец. Благодарам.

Трајко Вељаноски: Благодарам.

Дали пратеникот е задоволен од одговорот, односно дали сака да постави дополнително пратеничко прашање.

Има збор пратеникот Бекир Фазлиу, повелете.

Бекир Фазлиу: Жалам, меѓутоа, вие не знаете како одговорил заменик министерот за правда. Се чини вие не бевте присутна на минатата седница. Каков детален одговор кога крадците и криминалците се се уште слободни, а тие се фатени на дело. Фалсификаторите на изборите во Чаир се фатени со фалсификувани записници, целата општинска комисија е опфатена во тој фалсификат, значи во фалсификувањето на изборните резултати, а се уште се слободни. Вие тука велите дека ние сме дале детален одговор за преземените чекори од страна на институциите, меѓутоа, ниту еден чекор не е преземен во оваа насока. Доколку беше, тогаш тие немаше да се шетаат слободни.

Госпоѓо министер, не е игра да правиш изборен криминал, ниту се прави политички договор за амнестија на тие што ги фалсификуваат изборните резултати. Овој случај, несомнено, е уште еден случај што влијае врз неисполнување на стандардите кои што ги бара Европската унија за демократски слободни избори. Непреземањето на потребните чекори од страна на Министерството за внатрешни работи да на фалсификаторите им се покрене кривична постапка за ова дело руши се во земјата и потоа може да отвори нови проблеми со непредвидливи последици. Да фалсификуваш изборен резултат и неколку месеци потоа се уште да бидеш на слобода, тоа е како да си играш со оган, а со оган не се игра затоа што ќе се изгориш. Меѓутоа, зависи кого ќе зафати огнот, дали само фалсификаторите или пак и оние  што ја злоупотребуваат службена должност, во овој случај тоа е Министерството за внатрешни работи. Прво фалсификаторите, а потоа сите што ја повредуваат службена должност. Знаеме дека Владата организираше најлоши избори досега. Кражбата, купувањето на гласовите беа главната карактеристика на овие избори, меѓутоа, се чини кулминацијата беше и фалсификувањето на изборните резултати во Чаир. Овој фалсификат се откри навреме и фалсификатори се членовите на општинската комисија од ДУИ и не можеме да дозволиме тие да не одговараат кривично за ова дело на кражба. Не можеме да замислиме да организираме следни избори без да се добие заслужената казна и без да се расветли овој случај. Што побрзо побараме да ја извршите вашата должност и да покренете постапка за крадците ќе биде подобро за земјата. Благодарам.

Трајко Вељаноски: Пратеникот не е задоволен од одговорот и нема дополнително пратеничко прашање.

Следен за поставување пратенички прашања, според редот утврден на координација, господинот Орхан Ибраими, повелете.
Орхан Ибраими: Благодарам почитуван претседател.

На самиот почеток, јас сакам да ја искажам длабоката загриженост за неприсуството на репрезентите од Владата на Република Македонија, односно високите службени лица на Демократската унија за интеграција. Ова не е само непочитување на институцијата Парламент, односно пратеник и Пратеничко прашање, Деловникот, Законот за Собранието и Уставот, туку и непочитување во суштина на граѓаните Албанци во Република Македонија. Кога овие не ни даваат можност да им поставиме директни прашања тогаш на кој начин обичниот граѓанин може да постави прашања и да ги искаже своите проблеми кои се преполно, затоа што граѓанинот Албанец денес се измачува и е оставен на милост и немилост на Господ и без поддршка на Владата. Од заменик претседателот за имплементација кој не знае колку училишта средни се во Република Македонија - поставено прашање од мојот колега Беким Фазлиу, се до прашањето кое не знае колку блок дотации се доделуваат за албански училишта во Македонија, се додека не знае како учениците Албанци ќе ги добијат свидетелствата во крајот на учебната година. Во овие четири училишта со толку врева и помпезност излегоа пред народот и медиумите дека ги измениле четирите имиња на основните училишта во општина Чаир, а денес сме сведоци дека истите не направиле ништо затоа што, имам една копија со мене, едно свидетелство на ученик, кој свидетелството го добил со име Рајко Жинзифов на тоа училиште, односно ова училиште требаше да се именува Исмаил Ќемали. Ние, претставниците на ДПА сме знаеле дека ќе се случи оваа голема лага што се сервира на граѓаните. Но, за жал оваа мафијашка банда и групација си дава право да се игра со централните личности на нацијата, со личности кои се идеал и инспирација на новите генерации, личности кои во суштина ја опфаќаат душата и свеста на секој Албанец во Република Македонија. Кога овие си го земаат првото да си играат со овие личности, што преостанува друго да не направат, или можниот случај за да играат со институцијата Пратеничко прашање. Или, во однос на тоа, кога ние поставуваме прашања да бидат присутни овие заменици министри, Албанци во Владата на Република Македонија. Заменикот премиер Муса Џафери еднаш одговори и рече дека правото за бојкот во Парламентот е демократско и институционално право. Тој заборави дека ова институционално право, бојкотот е сервирано само за опозицијата, и, навистина, ова е демократска институција што може да искористи од опозицијата во посебни, и тоа говорам, во посебни случаи, а не високите државни службеници, не, премиерот, заменикот претседател на Влада, министри. Што ако претседателот на Парламентот бојкотира и замениците на претседателот -Институцијата Парламент или премиерот да ги бојкотира седницата - Пратенички прашања. Или, како прв човек на Владата да не претседава со владините седници. Каде е Уставот и логиката? Но, над се каде е и одговорноста во однос на граѓаните Албанци, кои се преполно со, кои се со отворена уста и зеваат дека нешто се остварува, а во суштина единствен нивен идеал е да ги протераат Албанците од тука и како сведоштво ќе ви кажам дека речиси секоја учебна година, паралелките на албански јазик се преполовуваат поради отпатувањето на семејствата заедно со нивните деца во западниот свет, заедно со нивните семејства и деца. 

Моето прашање, иако не е тука заменикот претседател Муса Џафери, едноставно сакав да му постават едно прашање. Дали знае заменикот претседател колку вработени има Секретаријатот за спроведување на Охридскиот рамковен договор. Видовме дека овие прашања кои што се многу значајни, тој не знае и не знае дека само Скопје ма 24 средни училишта, и од 24-те средни училишта само едно училиште, средно, се раководи од Албанец. По 12 години, значи,  духот на Охридскиот договор во последно време граѓаните и учениците во целост, посебно учениците Албанци, подлегнаа на еден проект наречен екстерно тестирање. Ова екстерно тестирање не е ништо друго, туку исто како и проектот Компјутер за секој ученик, проектот Скопје 2014 и многу други проект кои се водат да размислуваш дека ексклузивно е за крадење пари од граѓаните. Сигурен сум дека министерот за образование, кој е присутен,  поседува многу информации дека има многу големи дефекти при извршувањето на екстерното тестирање. Посебно од средните училишта кои се едно сведоштво дека комплетно една цела генерација од 200 ученици на албански јазик не можеле да им ги прочита нивните прашања софтверот во испитниот центар. Каков софтвер е овој кој не е во состојба да отвори 200 кликувања, а за илустрација ќе ви го дадеме софтверот на Фејсбук дека во само еден ден има милијарди кликувања, ги отвора и чита. А еден софтвер кој кошташе со милиони не е во состојба да ги отвори тие кликнувања и да ги прочита прашањата, поради единственото прашање да не ги земе на душа стотици ученици кои се оценети со слаба оценка. Ова екстерно тестирање во суштина е дискриминаторски за самите ученици, затоа што се прави еднаш годишно и тоа  на крајот на годината. Оценката која се става во свидетелството се калкулира во коефициентот на општата оценка на ученикот. Ова тестирање директно ги засега одличните ученици кои се во голем број, се марливи, се добри и доаѓаат од сиромашни семејства, а сиромашните семејства во Македонија, посебно албанските семејства се над 90% со тенденција да се образоваат и да студираат во кредибилни универзитети, и второ, да студираат во факултети од посебно значење, при што коефициентот е од посебно значење за нивен упис.

Моето конкретно прашање, господине министер. Овој проект наречен екстерно тестирање, дали е уште еден проект кој директно ги краде парите од народот? А моето, трето прашање, за жал, беше резервирано за Тахир Хани. Но, тој не е присутен и сакав да го прашам - кој е министер за локална самоуправа, тој или Шехтански. Шехтански кој ни се јавува како шеф на шефови, шеф на министри, кој одлучува се кога се работи за прашањата, од посебен животен интерес, како што се називите на основните училишта, како што беше прогласен за почесен граѓанин на општина Тетово, на личноста, голема личност на нашата нација Рамуш Харадинај, и овој Шехтански не дозволува и ги одзема сите надлежности и си дава себе си право да ги укине одлуките на советите, општинските совети предводени од албански кадри.

Моето директно прашање за Сузана, се извинувам, Сузана те прашувам како потпретседател, требаше да ми одговорите околу имплементацијата во  наводници, дали мислите дека вие госпоѓо Сузана дека таа правна одредба е закон или што. Дали е закон или што е. Што се подразбирате со таа правна одредба која го регулира албанскиот јазик. 

Трајко Вељаноски: Господинот Орхан Ибраими постави две прашања.

Првото до заменик претседател на Владата на Република Македонија, господин Муса Џафери. Со оглед на тоа дека не е тука, одговор ќе добиете на писмено.

Второто е за министерот за образование и наука.

Повелете министре.

Спиро Ристовски: Благодарам претседателе.

Благодарам на пратеникот за поставеното прашање.

Почитуван пратеник екстерното тестирање можеби е една од најголемите реформи која што се спроведува во образовниот систем во Република Македонија во последните 23 години. Имено, екстерното тестирање не е замислено да биде спроведено како процес во кој што ќе се доведат во ситуацијата функционирањето на самите ученици на наставниците, туку е замислено да функционира како систем и како реформа со која што ќе се подобри целокупниот квалитет на образовниот систем во Република Македонија. Очигледно, не сте доволно добро информирани во поглед на, врз основа на квалификациите кои што ги дадовте и поврзувањето на екстерното тестирање со пари или со извесна дискриминација. Јас апсолутно во оваа прилика би сакал уште еднаш да ги повторам ставовите и состојбите поврзани со екстерното тестирање. Фактите го говорат следното. Екстерното тестирање е можеби еден од најкрупните проекти кој што се спроведува според опфатот на лица кои што се вклучени во истото. Имено, приближно 200 илјади ученици учествуваа во процесот на екстерно тестирање односно секој од нив беше тестиран по два предмети што приближно имавме 400 илјади полагања кои што беа реализирани во текот на овие десетина дена додека се спроведуваше првата испитна сесија по екстерното тестирање. Во истиот процес беа вклучени приближно 20 илјади наставници со што практично се потврдува обемноста на овој проект. Процесот за екстерното тестирање оваа година за прв пат се имплементираше врз основа на сите показатели кои што ги имавме и сите вклучени фактори во неговата имплементација конечно покажаа исклучителен резултат заради тоа што и самата софтверска апликација за која што вие говорите го покажа својот првичен резултат бидејќи решавањето и воспоставувањето на систем во кој што ќе бидат вклучени приближно три илјади наставни предмети со обемна количина на прашања кои што беа дел од системот на избор за екстерното оценување придонесоа да се на еден квалитетен начин оцени знаењето на учениците по поединечни предмети. Јас и во мојата прва изјава која што беше поврзана со екстерното оценување и екстерното тестирање конечно по завршувањето на првата испитна сесија кажав дека Министерството за образование и наука смета дека процесот на екстерно оценување заврши успешно со оглед на количината и опфатот и бројот на лица кои што беа дел од екстерното тестирање процентот на грешка кој што се појави во целата таа фаза на имплементација на екстерното тестирање е навистина мал, а тоа го покажуваат и бројот на приговори кои што се доставија заклучно со изминатите два дена, односно поднесени се помалку од 1% приговори од вкупниот број тестирања кои што беа реализирани, со што дефакто се покажува дека процесот на екстерно тестирање ја поминал првата фаза ја поминал првата година во која што требаше да започне неговата имплементација. Конкретниот пример кој што го кажавте за учениците кои што не успеаа во првиод ден да полагаат мислам дека не е коректно да се дава една димензија на етнички проблем и етничко поставување на прашање за состојба која што беше од исклучително технички карактер и коректно е да се каже дека за конкретниот ден немаше проблем само со полагањето на еден од испитите туку имаше и уште со два наставни предмети за кои што се појавија технички проблеми. Така да не е фер према македонските граѓани и македонската јавност да се специфицира дека имало проблем со полагањето само  на еден од испитите на албански јазик. Имаше проблем уште со два теста и за трите теста беше овозможено дополнително полагање. Ниту еден ученик не беше оштетен односно на ниту еден ученик не му беше ставена несоодветна оценка туку му се даде дополнителна шанса да полага. И, мислам дека тоа и го должити и вие и јас на македонската јавност како објаснување за да не се добие претстава дека имало некаков проблем од етнички карактер во делот на спроведувањето на софтверската апликација. Значи тоа беше санирано, беше надминат проблемот и во текот на утрешниот и потоа уште дополнително за два дена беше извршено дополнителното целокупното тестирање и учениците ги добија резултатите.

Проблемот кој што го кажавте со слаби оценки, единици и нули го објаснив и вчера во текот на вчерашниот ден. Тоа не е проблем на софтверот и не е проблем на Министерството проблем е на ненавремена достава на оценки од определени училишта и таквото ненавремено доставување на оценки од страна на определени училишта ќе биде предмет на дополнителна контрола на Министерството за образование и наука. Меѓутоа, истовремено ве информирам вас но и целокупната јавност дека по нашата реакција во соодветните училишта две од нив беа средни училишта во градот Скопје беше корегирано и беше изгенериран односно објавен новиот податок вистинските оценки на учениците. Така да мислам дека обидите да се дисквалификува целиот процес на екстерно тестирање, обидите да се прикаже дека имало проблеми кои што дирекно се рефлектирале врз учениците и нивните семејства е тотално неточен и е чисто популистички. Сметам дека ниту еден ученик до сега не е оштетен со процесот на екстерното оценување, секој оној приговор кој што ќе биде основан ќе биде прифатен од страна на Државниот испитен центар и на Министерството и на ниту еден ученик нема да му се стави послаба оценка од онаа која што ја прикажал при екстерното тестирање. Екстерното тестирање е успешен проект, екстерното тестирање ќе продолжи да се имплементира, а ние ќе ги санираме извесните мали технички грешки кои што се појавија во текот на првата година. Јас очекувам во текот на втората година уште поуспешно да го спроведеме целиот овој процес затоа што нашата крајна цел е да добиеме поквалитетен образовен систем во Република Македонија не поврзано со етнички карактер за кој што вие се обидовте да ја дефокусирате македонската јавност. Благодарам. 

Трајко Вељаноски: Благодарам и јас. 

Дали пратеникот пратеникот е задоволен од одговорот односно дали сака да постави дополнително пратеничко прашање.

Има збор пратеникот Орхан Ибраими, повелете. 

Орхан Ибраими: Вие министре наликувате на поговорката кога коњот отишол кај налбанот и после отишла и жабата да се поткова. И Македонија наликува на тоа. Посебно Западна Македонија училишните објекти, техничките услови во тие училишта се како во средниот век, а да не зборувам да се аплицира еден модерен систем на екстерно тестирање или кабинетска компјутерска настава при што не се уредени елементарните работи. Тоалет, вода училници и столчиња нема, а вие во вакви околности сакате да одите паралелно со европските држави. Но, и многу модерни држави како Германија и светски сили немаат вакво екстерно тестирање. Колку за ваша информација сигурен сум дека го знаете ова. Комплетно 170 ученици добиле слаби оценки, а учениците кои, го нагласив во мојата дискусија си заминале во овие 2-3 месеци заедно со своите семејства на печалба тие се оценети  по два предмети. По едниот предмет со слаба оценка а по другиот предмет четворка. Има многу вакви. Овие дена сум контактирал со стотици родители, наставници, професори и за жал многу малку директори поставени од ДУИ затоа што тие се кукли и не смеат да ги бранат учениците, наставниците и проектот за образование и тие молчат и пред медиумите и пред учениците нашата иднина, камуфлирајќи ги и покривајќи го сиот овој метеж кој се прави во нашето образование и посебно на наставата на албански јазик. Вие добро се обидовте да ги покриете сите овие нешта но донекаде може да се спроведе од технички аспект во Источна или во главниот град затоа што сведоци бевме на промоцијата со 40 милиони евра на театарот овде позлатен, а учениците Албанци немаат училишни објекти за да го следат воспитно образовниот процес. Тешко е да го покриете ова, но потешко е за овие министри Албанци кукли во владиниот кабинет и не прават ништо во оваа насока за Албанците. Знаете господине министре каков поим кај обичниот граѓанин се сфаќа? Подлог, ароганција, тендер, корупција. Плус за министрите на ДУИ кукли, слуги, послушници, игноранти и кодоши на разни интелегентни служби.

Трајко Вељаноски: Благодарам. 

Нема дополнително пратеничко прашање.

Следен за поставување пратенички прашања е ... 

Процедурално господинот Јакупи Неџати, повелете.

Неџати Јакупи: Благодарам претседателе.

Почитувани претставници на Владата, почитувани колеги пратеници,

Несватливо е институцијата Пратенички прашања како се свата од страна на колегите од редовите на ДПА, меѓутоа не е за чудење затоа што по прв пат им се дава можност да искористат во отсуство на македонската опозиција да искористат повеќе простор за повеќе прашања и тие тоа не знаат да го искористат како што треба, туку поставуваат котрапродуктивни прашања, пцујат, навредуваат бесрамно и ова уште еднаш го потврдува вашиот менталитет подложен на роб, за кој што нема лек. И за жал вие ова не знаете да го валоризирате и навистина ова е срамниот начин на кој што вие трубите тука на говорницата на Парламентот.

Трајко Вељаноски: Колеги пратеници, ...

Ќе добие господинот Беким Фазлиу процедурално.

Ве молам да бидеме коректни, сепак институцијата пратеник, достоинствено да ја обавуваме, ве молам. 

Пратенички прашања имаме, немаме прашања за навредување. Повелете.

Беким Фазлиу: Во ред, моето процедурално и до вас како претседател на Парламентот, требаше веднаш да реагирате, затоа што немаше ништо процедурално од координаторот на ДУИ. Овие од ДУИ се навикнале само да реагираат, процедурално никогаш не сме виделе да постават прашања или да дебатираат. Вие сте еден од тие кои ги спомнав претходно, министефр кои сте краделе по стотици илјади евра и денес гласот не смеете да го кренете, затоа што веднаш ќе ве одведат во затвор. И треба да ја играте улогата на вазала. Вие сте крадец. Ве молам.

Трајко Вељаноски: Следен за поставување пратенички прашања е господинот Владимир Ѓорчев, повелете.
(од место некој зборува)

Трајко Вељаноски: Две беа, две беа.

Повелете господине Ѓорчев.

Владимир Ѓорчев: Благодарам почитуван претседателе,

Колеги пратеници, почитувани претставници на Владата на Република Македонија.

Јас имам три пратенички прашања и тие три пратенички прашања ќе бидат упатени кон министерот за финансии и заменик претседател на Владата, господинот Зоран Ставрески.

Второто прашање е до Заменикот министер за земјоделие, тоа е господинот Зоран Коњановски и третото прашање до Диме Спасов, министерот за труд и социјална политика.

(некој зборува од место)

Трајко Вељаноски: Господине Ѓорчев ве молам, ќе ве прекинам, се извинувам.

Колеги пратеници да бидеме коректни. Значи заврши господинот Орхан Ибраими, слушаа сите тука, констатирав дека има две пратенички прашања, но ве молам јас констатирав господине Орхан, еве слушаа сите, вратете ја снимката ќе видите. Има две пратенички прашања, вие ништо на тоа не се побунивте. Сега на крај испаѓа дека имате три пратенички прашања, едно.

Второ, вие спомнавте таму министерот за локална самоуправа, Тахир Хани, истече времето. 

Ве молам да ме сослушате, бидете коректни. После ја спомнавте госпоѓа Сузана Салиу, по име и презиме, дури ни со потпретседателка не и се обративте нејзе. Од каде да знам дека имате прашање. И јас на пример, службите ќе ми кажат, ве молам, таа ќе треба да знае да одговори на тии прашања. Не само вие да ги споменувате, вие може да споменете 10 имиња овде, без да има прашање. 

Вака, еве и службите кажуваат дека точно е спомната само со име и презиме, без некоја конкретна обврска. Ве молам да бидеме коректни. Не може да добиете процедурално, не сте спомнати вие. После стенограмите ќе се извадат ќе се покаже дали има прашање, па ќе се договориме. Ве молам да бидеме коректни. Еве и самите служби кажуваат, проверете кај службите ќе добиете.

Господинот Фазлиу Беким  процедурално, повелете. 

Ве молам да бидеме коректни, саат ипол поставувате прашање, а сега на крај за една ситница правите проблеми. На господинот Владимир Ѓорчев во сред на поставување прашање, вие влетувате. 

Беким Фазлиу: Ај ве молам ставете ги слушалките и убаво слушајте. Господинот Орхан Ибраими рече: сакам да и поставам прашање на господинот Муса Џафери кој што не е тука, и нема да му поставам нему прашање. Имаше прашање и за министерот за локална самоуправа, меѓутоа и тој не е присутен тука и третото прашање јасно рече е за потпретседателката на Собранието, госпоѓа Сузана Салиу. За потпретседателката на Собранието значи, не за пратеничката. 

И бидејќи вие не се убедувате во ова, јас барам пауза од еден час и барам стенограми за да се потврди дека господинот Орхан Ибраими поставил трето прашање до потпретседателот на Парламентот, госпоѓа Сузана Салиу.

Трајко Вељаноски: Во ред, бара пауза заменикот координатор на Пратеничката група на ДПА, а за тоа време стенограмите ќе покажат дали сте поставиле или не. 

Колеги пратеницич со оглед на тоа дека има саат време пауза и редовната пауза продолжуваме со работа во 15,00 часот.

(По паузата)

Трајко Вељаноски: Продолжуваме со работа.

Прво да продолжиме онаму каде што застанавме, да бидеме коректни на целосната ситуација. 

Господинот Орхан Ибраними поставуваше прашања. 

Стенограмот е тука и поделен е.

Првотот прашање децидно до заменик претседателот на Владата на Република Македонија  господинот Муса Џафери.

Второто е до министерот за образование. Потоа имаше моето трето прашање за жал беше резервирано за Тахир Хани, но тој не е присутен и продолжува понатаму.

На крај стои вака. Имам директно прашање за Сузана. Се извинувам Сузана те прашувам како потпретседател, треба да ми одговорите, дали е тоа закон или што е? Се подразбира со таа правна одредба која го регулира албанскиот јазик. Така стои во стенограмот. 

Јас на тоа секако разбрав дека не е прашање и моето укажување вели: господинот Орхан Ибраими постави две прашања. 

Првото е за заменик претседателот на Владата на Република Македонија господинот Муса Џафери и со оглед дека не е тука, одговор ќе добиете на писмено. 

Второто е за министерот за образование и наука. 

Од моја страна е укажано дека има две прашања, а од негова страна нема никакво негирање дека има три прашања. Но, без оглед на тоа да не се препираме и да го трошиме сега времето дали има три или две прашања, затоа во Деловникот е пишано. 

Јас констатирам дека господинот Орхан Ибраими постави две прашања и кажувам. Потоа продолжувам. Од негова страна нема реакција на тоа дека се три прашања. Повторувам. 

Затоа ве молам колеги пратеници да не се препираме и предходно изгубивме еден час и сега повеќе да не губиме, затоа и во Деловникот пишува дека прашањето треба да е прецизно, јасно и насочено против кого е. Јас сега вие кога ќе спомнете десет имиња не ќе знам за кого е. 

Ве молам понатаму да бидеме прецизни. 

Добро. Поставивте и до Тахир Хани, Сузана, Салиу потпретседателката, другите се јас како ќе селектирам за кого е прашањето. Затоа ве молам понатаму и кога и од моја страна има сугестија да се постават прецизни прашања и да се назначи до кого е, за да може тој што до кого е да се спреми за да одговори, а не на бегање да се каже дека е до тоа лице. Настрана од тоа. Без оглед на сета таа работа во иднина би ве замолил да бидеме прецизни до кого е и што е прашањето. 

Продолжуваме понатаму да не испадне дека одземаме нешто. 

Третото прашање до потпретседателот на Собранието на Република Македонија госпоѓа Сузана Салиу. Ќе ја прашаме нејзе дали ќе даде одговор или нема да даде одговор. После ќе се произнесе и господинот Орхан Ибраими и ќе продолжиме онаму каде што застанавме. 

Третото прашање до госпоѓа Сузана Салиу. 

Одговор ќе добиете од потпретседателот на Собранието на Република Македонија госпоѓа Сузана Салиу, повелете. 

Сузана Салиу: Благодарам почитуван претседател.

Почитувани претставници на Владата, почитувани колеги пратеници.

Вистина е дека имаше некоја нејаснотија при поставувањето на прашања од страна на колегата Орхан Ибрахими, затоа што првите две прашања беа многу јасни, меѓутоа третото прашање кое беше  упатено до мене остави нејаснотија дали е или не е упатено кон мене. 

Почитувани колеги од Демократската партија на Албанците јас во оваа прилика ќе ви дадам до знаење дека иако не е практика на Парламентот да колегата постави прашање на колегата, затоа што ние тука сме сите законодавен орган и често пати се среќаваме и имаме прилика да разменуваме мислења, да поставуваме прашања еден кон друг, меѓутоа вие се чини воспоставувате некоја нова практика да на потпретседателот на Парламентот да му поставите прашање и ова е сосема легитимно, легално, сепак не е колегијално и не е принципеилно и не била досегашна практика на овој Парламент.  Сепак јас ви благодарам на поставеното прашање. Јас го сватив прашањето и мислам дека вашето прашање беше јасно, беше како потпретседателката на Парламентот го цени Законот за употребата на албанскиот јазик, дали е убаво дефиниран овој закон или пак не. 

Веднаш ќе кажам дека Законот за употребата на употребата на албанскиот јазик не е убаво дефиниран и има потреба од дополнувања и изменувања, затоа што албанскиот јазик има потреба од постојано перманентно унапредување се додека не го стекне карактерот на рамноправен службен јазик во Република Македонија, покрај употребата на првиот службен јазик а тоа е Македонскиот јазик и неговото кирилско писмо. 

Албанскиот јазик ќе се унапреди, се унапредува така како што предвидува Уставот на Република Македонија, Амандманот 5 од Уставот на Република Македонија, став 2, затоа што моментално вака како што се толкува Законот за употребата на јазикот албанскиот јазик е во службена употреба, меѓутоа не и втор рамноправен службен јазик. 

Значи, албанскиот јазик во Република Македонија е во службена употреба, меѓутоа не е и рамноправен службен јазик, втор службен јазик во Република Македонија. Сите знаеме дека отсуствува волјата за едно пошироко толкување на законот. Имаме дуални или дуалистички толкувања и воопшто отсуствува политичка волја за една поширока употреба на Албанскиот јазик на сите нивоа и во сите институции. 

Мојот јасен одговор би бил дека Законот не е убаво дефиниран и дека има потреба од изменувања. Велам дека Демократската унија за интеграција е посветена на унапредувањата на правата на Албанците воопшто, а посебно е посветена на унапредувањето на употребата на албанскиот јазик се додека тој јазик не го стекне целосниот статус на рамноправен службен јазик во Република Македонија. 

Мислам дека ова ни го овозможува Уставот на Република Македонија, го овозможува Охридскиот рамковен договор, духот и реалноста на времето го овозможуваат процесите во Република Македонија. Инаку, вие убаво знаете дека во 2008 година, Демократската унија за интеграција и овој Парламент усвоија или донесоа Закон за употребата на албанскиот јазик каде што видно беше унапредена употребата на албанскиот јазик и беше прецизирано дека во овој Парламент покрај пратениците имаат право да се обратат на албански јазик и претседателите на комисиите. Во 2011 година со доаѓањето на Демократската унија за интеграција заедно со коалицискиот партнер направивме и една многу важна измена, да секој именувам и избран од страна на Парламентот и пред секој по форум во Парламентот да се обрати на албански јазик. За жал, почитувани колеги оваа прецизност не постои и за претседавањето на пленарните седници. Ова може да се постигне со една добра политичка волја, може да се постигне со да каже со пошироко толкување но сега за сега не постои таква волја, а јас мислам дека албанскиот јазик од ден на ден се повеќе се унапредува и ова повторно ќе кажам ни го овозможува Охридскиот рамковен договор, Уставот на Република Македонија и духот и процесите на времето. 

Мислам дека сте задоволни од мојот одговор. Благодарам.

Трајко Вељаноски: Благодарам.

Ќе го прашаме него дали е задоволен од одговорот. 

Дали пратеникот е задоволен од одговорот, односно дали сака да постави дополнително пратеничко прашање. 

Има збор пратеникот Орхан Ибраими, повелете. 

Орхан Ибраими: Благодарам.

Прашањето беше директно и едноставно. Немаше недоразбирање дали е закон или недефинирана одредба, затоа што вие сте правник со искуство и едноставно треба да ја знаете дефиницијата што опфаќа законот во себе. Претходно во овој Парламент е речено дека ова е една правна одредба, а не закон, за жал кој факултативно, делумно некои институции ја регулираат употребата на албанскиот јазик. Нема унапреден јазик има службен јазик и неслужбен јазик. Има работен јазик во Република Македонија и други јазици кои се говорат но не се работни јазици. Овде се разликите кои треба да ги направиш како правник. Во тој закон кој го сваќате како закон кој за жал не е закон затоа што нема одредби кои казнуваат. Ако тие членови кои се забележани во тој закон не се почитуваат и треба да се санкционираат. Нема такви одредби, законот е овде и не може да најдеш ни еден таков член. Не е закон, туку  е една факултативна правна одредба, госпоѓо потпретседател. Нема да го земам за примерот ниту Белгија, ниту Швајцарија, ниту Финска како напредни држави, ниту Кипар, ниту Босна, ќе го земам за пример Косово со 2% Српско малцинство. Движи се низ Косово и во повисоките државни институции во Парламентот на Косово имавме можност да одиме со една делегација со потпретседателот и со Миле Пачемски и вашиот колега Хајрула Мисини и видовме како се спроведува двојазичноста на цело Косово, а  посебно во повисоките државни институции. Работен јазик е и српскот јазик со 2%. Ние сме овде еден милион Албанци. Вие ни го одзедовте наследното право. Од Уставот од 1974 година албанскиот јазик беше службен јазик, вие го унаказивте со оваа правна одредба. Не сте во состојба да биде работен јазик, за жал и тебе овој стенограм кој си го добила, јас кој го имам земи и види на кој јазик е и во какво писмо е истиот. Ако е работен јазик албанскиот јазик ќе имавме и на албански јазик, тука е на македонски јазик овој стенограм. Ова прашање ќе ви го поставам илјада пати за да им овозможи на граѓаните Албанци, ти како правник  и тоа ти е обврска  од правен аспект да кажеш дека албанскиот јазик не е работен и службен јазик. Немојте да манипулирате со јавноста. 

Трајко Вељаноски: Продолжуваме понатаму.

Следен за поставување на пратенички прашања е господинот Владимир Ѓорчев, повелете.

Владимир Ѓорчев: Благодарам почитуван претседателе.

Почитувани колеги пратеници, претставници на Владата. 

Како што реков во најавата која што поради претходната дебата не можеше да се доврши пратеничкото прашање.

Моите три пратенички прашања ќе бидат насочени кон министерот за финансии и заменик претседател на Владата за економски прашања господинот Зоран Ставрески.

Вторто прашање ќе биде до заменик министерот за земјоделство, господинот Зоран Коњановски и третото прашање ќе биде до министерот за труд и социјална господинот Диме Спасов.

Првото прашање се однесува за вкупните перформанси на македонската економија. Во оваа продолжена економска криза во Европа која што не само е финансиска криза,не само што е должничка криза, туку се работи и очигледно за економска криза. 

Моето прашање е за вкупните економски перформанси на Република Македонија во 2013 година. Министре како очекувате да бидат вкупните економски движења во 2013 година. Кои се процесите кои што ги антиципирате до крајот на годината? Кои се мерките кои што ги превзема Владата на Република Македонија? Споредбено нашите перформанси кои се со другите држави од Југоисточна Европа? Видовме дека во ситуација во која што најголем дел од економиите во Европа вклучувајќи ги и економиите во Југоисточна Европа паѓаат, Република Македонија во првото тромесечие расте со 2,9%. Тие 2,9% во овие околности се навистина забележителна бројка. Доколку на пример се погледне и се стави ова во контекст на пример со Грција која што од 2008 година до сега има загубено повеќе од 20% од нивниот БДП. Грција веќе полни пет години е во рецесија. Во рецесија е 2008 година, 2009 година, рецесија 2010 година, рецесија 2011 година, рецесија 2012 година. Кога кумулативно сите овие падови на Грчкиот БДП ќе се соберат, некоја година 5%, некоја година 7%, некоја година 4%, кумулативниот вкупен пат на Грчкиот БДП за време на оваа економска криза е повеќе од 20%. Внимавајте се работи за земја која што е во првите пет економски партнери на Република Македонија. Република Македонија и БДП во Република Македонија зависи од нашиот извоз во Германија, нашиот извоз во Британија, нашиот извоз во Србија, нашиот извоз на Косово, нашиот извоз во Грција, Бугарија и другите главни економски партнери. Тоа би било прашањето до министерот Ставрески, а тоа е за перформансите на македонската економија, движењата и што е она што може да се антиципира до крајот на годината. 

Второто прашање би било до заменк министерот за земјоделие господинот Зоран Коњановски, а се однесува на извозот на земјоделски производи од Република Македонија, но и вкупното производство во Република Македонија.

Кои се бројките кои што ги имаме? Кој е растот доколку го имаме, а мислам дека гимаме раст во тој дел. Кои се средствата што се одвојуваат за субвенции и како тече исплатата на истите? 

Забележително е на пример она што имавме можност пред две недели да го прочитаме, а тоа е дека лани Република Македонија има рекорден извоз во конзервната индустрија, значи не се работи само за земјоделски суровини, не се работи само за обични производи, туку се работи за конзервна индустрија. Што вели веста која што имавме можност да ја прочитаме која што беше кажана и од заменик министерот. Вели, според Македонската асоцијација на преработувачи МАП во 2012 година, во време на европска криза е реализиран извоз од оваа гранка во вкупна количина од 40,5 илијади тони, односно 46,1 милион евра што претставува рекордна вредност, повторувам претставува рекордна вредност за извоз што до сега е постигната во оваа гранка. Понатаму се набројуваат 43 преработувачки капацитети кои што лани произведоа 54,1 илјада тони што претставува резултат на ниво на рекордот во 2008 година кога немаше економска криза, кога остваривме пред почетокот на кризата. Реализираниот извоз лани изнесува 40,5 илјади тони, со што е остварен девизен приход од 46,1 милиони евра. Дополнително оваа гранка е значајна затоа што во неа се вработуваат 1100 постојано вработени луѓе, значи 1100 постојано вработени луѓе. Тоа е еквивалент на два рудници во Источна Македонија и цели 3300 сезонски работници. Ако на тоа додадеме илјадници коминтенти, ако на тоа додадеме илјадници, илјадници земјоделци кои што на тој начин го пласираат своето земјоделско производство, доаѓаме до една гранка која што е вонредно важна за Република Македонија, особено во оние земјоделски региони како што е Источна Македонија, Југоисточна Македонија, Пелагонија, Општините Кочани, Виница, Свети Николе, Општината Берово, Општината Пробиштип, Општината Струмица, трите помали Струмички општини, Прилеп, Битола, Новаци, Могила и други, да не пропуштам било која, Тиквешкиот регион исто така. Во тој дел би замолил за одговор за движењата во аграрот.

Третото прашање би било за министерот за труд и социјала, господинот Диме Спасов.

Видовме овие денови дека почна повторно четврта година по ред реализација на два проекти од едно министерство, од Министерството за труд и социјала кој што се однесуваат на грижа на највозрасната категорија на граѓани и грижа на најмладата категорија на граѓани.

Првиот е проектот на праќање на голем број на пензионери на бањско лекување. Слушнавме бројка дека станува збор за 1400, не 100, 200, 300 или 500, туку 1400 пензионери кои што ќе имаат можност преку Република Македонија преку конкурирање, преку транспарентна постапка да заминат на бањско лекување. Како се одвива овој проект? Каков е приемот кај највозрасната категорија, кај пензионерите? Дали има зголемен интерес и која е вкупната бројка на пензионери кои што до сега имале можност во изминатите четри години, 2009, 1010, 2011, 2012 година да бидат дел од ова банско лекување. Исто така дали тоа придонесува кон пополнувањето на капацитетите на бањите во Република Македонија. Знаеме дека Македонија има потенцијални за бањски туризам, значи кои се бањите кои се вклучени во тој дел и дали генерално имаме соработка со локалните власти, дали има ефект врз локалната економија.

Второто прашање односно подпрашање на кое што се однесува на делокругот на всушност дел од едно прашање, од делокругот на работа на Министерството за труд и социјална политика се однесува на децата кои што се праќаат на летување. Факт е дека во Република Македонија имаме ситуација дека има семејства кои што не можат да си дозволат нивните деца да бидат пратени на летување и државата во тој дел излегува во пресрет, излегува во пресрет Владата на Република Македонија, излегува во пресрет Министерството за труд и социјала. Значи, колку деца очекувате дека ќе бидат опфатени и во колку фази ќе се реализира проектот за бесплатен одмор на децата од социјално загрозените семејства. Видовме дека овие денови беше пратена на летување група од 320 деца во кои сместувачки капацитети се упатуваат децата, какви се нивните реакции, каква е исхраната, какви се реакциите на родителите, дали тие сместувања и програми имаат и едукативен карактер во делот на нивниот психофизички развој, дали имаат гимнастички вежби, дали имаат било што што се однесува на еден вистински одмор за деца од таа возраст и колку деца до сега на ниво на Република Македонија имале можност да имаат таков одмор изминативе години. Ви благодарам многу.

Трајко Вељаноски: Благодарам. 

Пратеникот Владимир Ѓорчев постави три пратенички прашања, првото е до министерот за финансии, второто е до министерот за земјоделство, шумарство и водостопанство и третото до министерот за труд и социјална прашања.

По однос на првото прашање ќе добиете одговор од министерот за финансии, повелете.

Зоран Ставрески: Благодарам. 

Му благодарам на пратеникот Влатко Ѓорчев за поставеното прашање кое што се однесува на состојбите на македонската економија и изгледите за во блиска иднина за економски развој и за економските резултати, односно  проекциите за оваа година.

Би почнал од тоа дека економскиот амбиент во кој работиме е сеуште тежок и чувствителен, имајќи предвид дека европската економија во првите неколку месеци  од 2013 година оствари резултати кои беа полоши од очекувањата. Последните податоци се дека европската економија и во првиот квартал од 2013 година беше во рецесија, а Германија како локомотива на еврозоната имаше пораст од само 0,1% што е помал од очекувањата, Франција имаше пад од 0,2%, а да не зборуваме за земјите од периферијата и медитеранот Италија, Шпанија, Грција, сите тие имаа негативни ставки на бруто домашниот производ. Истото е случај и во поголемиот дел од земјите од Југоисточна Европа и  тука има негативни резултати, почнувајќи од Словенија, Хрватска, па и Србија, така да во тој контекст можеме да кажеме дека сите наши најзначајни трговски партнери имаа лош почеток на годината.

Второ, негативните случувања во економијата најдоа одраз и на пазарот на трудот во Европа, забележано е зголемување на невработеноста речиси во сите европски земји, посебно предничат Грција и Шпанија каде што невработеноста достигна 27%, но не се подалеку и многу други земји. Буџетскиот дефицит е повисок од 3% во други 11 земји во Европската унија, а исто така експлодираше и задолженоста, се проценува дека 2013 година Грција ќе има долг од 175% од БДП, Италија 131%, Белгија 101%, Британија 96%, Франција 94%, итн. Тоа е накратко во каков економски амбиент работи македонската економија.

Но кои се нашите резултати што ние успеавме во ваков амбиент да направиме. Во првиот квартал од 2013 година во услови како што реков, кога европската економија беше во рецесија  и забележа негативна стапка од 1,2%, македонската економија оствари позитивен раст на БДП од 2,9%. Тоа е четврто најдобро остварување во Европа, во европските земји, само Латвија, Литванија и Турција имаат повисоки стапка на раст на БДП во првиот квартал на 2013 година. Значи Македонија со 2,9% раст на БДП има четврти најдобар резултат во Европа во првиот квартал во оваа година. Тоа секако е добро остварување, дури и над владините проекции бидејќи се реализира во услови, како што кажав, кога европската економија па дури и Германија како локомотива на економскиот развој на Европа немаа добри резултати. И тоа ни дава верба и на  некој начин охрабрување дека може да се очекува во преостанатиот дел од годината да се остварат солидни резултати. Проекциите се базираат на растот на индустријата, растот на градежништвото, земјоделството и посебно би ги издвоил растот на капиталните инвестиции од Буџетот и странските директни инвестиции. Така беше и во првиот квартал од годината кога градежништвото беше главниот генератор на растот во Македонија со 36% пораст, со оглед на тоа дека во Буџетот имаме издвоено голем износ на средства за капитални инвестиции и реализацијата на капитални инвестиции се одвива добро, можеме да очекуваме дека и понатаму Буџетот преку капиталните инвестиции ќе дава силна поддршка за растот на македонската економија. 

Вториот битен фактот што ќе влијае позитивно на економијата во Македонија и ликвидноста на стопанството е секако редовната исплата на обврските на Буџетот кон стопанството. Како што ветивме во септември минатата година исплатени се сите заостанати обврски на државата кон стопанските субјекти било по основ на фактури било по основ на поврат на ДДВ и тоа преставуваше голема финансиска инекција, ликвидност во стопанството кое што помогна македонските фирми во релативно порелаксирани услови да можат да работат во првите неколку месеци од оваа година и верувам дека со понатамошна навремена исплата на обврските по фактури и по основ на поврат на ДДВ Буџетот и натаму ќе дава силен придонес во одржување на позитивните економски резултати. Во тој контекст беше исплатата на субвенциите кон земјоделците, каде што имавме забрзана динамика на исплата, каде што редовно се врши исплатата и во овој период, така да заклучно со крајот на јуни ние ќе имаме сериозен износ на исплата на сите обврски по основ на субвенции и по основ на сите други плаќања од Буџетот. Сето тоа секако се одразува врз буџетот и има свои импликации врз расходната страна на Буџетот. Таа забрзана исплата на обврските посебно кон стопанството и кон земјоделците предизвика нешто повисок дефицит во првите пет месеци во годината од она што е стандардно за истиот период од годината меѓутоа евидентно е дека тоа даде позитивни резултати, односно тоа внесе свежи ликвидни средства во економијата и во земјоделието и на тој начин сметаме дека фискалната политика делуваше контрациклично односно ја спречи рецесијата во Македонија и на тој начин е остварен оној позитивен резултат од 2,9% раст на БДП, при што градежништвото, индустријата, трговијата, сите имаа позитивни стапки. 

Во следниот период можеме да очекуваме дека Македонија ќе задржи позитивни економски резултати, моето мислење е дека ќе ја завршиме годината со најмалку 2% економски раст на БДП што во вакви околности во Европа секако претставува солидно остварување. Се разбира тоа не е резултат кој што е оптимален бидејќи Македонија би сакала и би можела да оствари многу повисоки стапки на раст, меѓутоа за тоа ни е потребно барем малку подобра состојба во европската економија и очекувањата се дека таму некаде при крајот на 2013 година ќе дојде до стабилизација на движењата, дека ќе успее и германската економија малку подобро да реализира економски раст, односно да работи подобро во останатиот период од годината и некои други економии посебно во балтичките земји кои што имаат солиден раст, така да сето тоа се очекува дека ќе придонесе 2013 година крајот на 2013 посебно 2014 година да бидат малку подобри години за европската економија, а тоа пак е основен предуслов Македонија да може да оди напред. 

Би споменал дека голем придонес во економските резултати даваат веќе и странските директни инвестиции односно политиката на Владата за привлекување на странски директни инвестиции. Фирмите што работат во слободните економски зони веќе учествуваат со голем процент во извозот, еве да споменам само минатата година 2012 катализаторите кои што ги произведуваат една од компаниите од фирмите Џонсон Контролс и Џонсон Мети односно претставуваат веќе 12-13% од вкупниот износ на македонски производи и околу 336 милиони евра беше извозот на катализатори од Република Македонија во Европа. Во текот на првите неколку месеци од оваа година исто така производството е значително околу 145 милиони евра само по оваа основа е извозот, а се очекува до крајот на годината да биде повисок од минатогодишните 336 милиони евра. Тоа покажува дека политиката за привлекување на странски инвестиции како и диверзификација на извозот дава резултати не само во делот на извозот, туку и секо ново отворено претпријатие и секоја инвестиција значи отворање на работни места. Ние можевме да видиме што значи отворањето на Дрекстер Маер во Кавадарци, за регионот на Кавадарци, само таму имаме до сега околу 1000 вработувања на граѓани од Кавадарци, Неготино и целиот регион на Тиквешијата, а се очекува како што знаеме плановите на ова претпријатие се 4000 вработувања. Тоа ќе значи препород, односно ќе значи заживување на регионот околу Кавадарци и сите околни градови,  но исто таков ефект очекуваме и од Кромберг и Шуберт и од многу други инвестиции што ги имавме во изминатиот период, еве да споменам и во Демир Хисар имаме инвестиција на една руска фирма Гришко со очекување на втора фабрика до крајот на оваа година каде повторно околу 500 вработувања ќе имаме итн. Во тој контекст ќе имаме приличен број на нови инвестиции до крајот на оваа година, а и во текот на следната година. Се на се би сакал да истакнам на крајот уште еден аспект што е значаен и кој што во јавноста не беше толку истакнат и ако сметам дека се работи за едно од најзначајните остварувања во изминатите десетина години во Македонија. Тоа е за прв пат во овие 17 години стапката на невработеност во Република Македонија се намали под 30%. Ако го прашате било кој што работи на креирање на економската политика, што е клучната, крајна цел, тоа е секако невработеноста да се намали. И на онаа психолошка бариера од 30% и конечно е срушена, односно стапката на невработеност се спушти под 30% и тоа е најниска стапка на невработеност во последните 17 години односно од  1996 година кога почна да се мери стапката на невработеност од страна на Државниот завод за статистика дојдовме до тоа да сега ја постигнавме најниската стапка на невработеност, да споредам со највисоката во 2005 година 39% сега е 29,9%, значи околу 9% е намалена стапката на невработеност во вакви околности кога европската економија и кризата во Европа притиска врз македонската економија. Тоа создава оптимизам дека можеме понатаму дополнително да постигнеме намалување на невработеноста како клучна цел на Владата на Република Македонија. Благодарам. 

Трајко Вељаноски: Благодарам. 

Дали пратеникот е задоволен од одговорот, односно дали сака да постави дополнително пратеничко прашање.

Има збор пратеникот Владимир Ѓорчев, повелете.

Владимир Ѓорчев: Благодарам.

Имам дополнително прашање, благодарам за одговорот што беше даден. Јас би почнал од таму каде што заврши министерот во делот на невработеноста. Значи, почитуван министер, дали очекувате овој тренд да продолжи во идинина, дали оние инвестиции кои што се најавени и кои што евентуално би дошле во Македонија би можеле да одат во таа насока дополнително да ја намалат невработеноста во Македонија исполнувајќи ги странските инвестиции би имал едно подпрашање, а тоа е во делот на домашните инвестиции. Значи, факт  е дека општините во Република Македонија генерално имаат една политика на отворање на помали индустриски зони. Во тој дел на пример, извонреден пример се општините Илинден во која што имаме повеќе од 70 такви погони, домашни, фабрики во кои што на добар дел не им ги знаеме ни имињата, но секоја од нив вработува луѓе. Дали 10, дали 20, 50 или 70 вработува луѓе. Таков е случајот со општината Петровец, таков е случајот со општината Валандово, во тој дел дали очекувате засилување или пак одреден континуитет кај домашните инвестиции низ општините во Република Македонија, а стои фактот како што рековте, а тоа е дека за прв пат после 17 години имаме намалување на невработеноста под 30%. Јас се сеќавам на насловите во текот на после 15 септември 2002 година, наместо вработување на еден вработен од секое семејство, насловите во 2003 година во Македонија бројката на невработени изнесува 400 илјади. Значи од ситуација кога имавме 400 илјади невработени во времето кога Бранко Црвенковски беше премиер и Зоран Заев беше пратеник во ова Собрание, Радмила Шекеринска беше вицепремиер на Владата, ние имавме 400 илјади невработени. А сега факт е невработеноста и те како е голема, но не зборуваме ниту за 400 илјади, ниту за 350 илјади, ниту за 300 илјад туку зборуваме за некоја бројка за околу 290-280 илјади невработени. Бројка што и те како голема, но која што за разлика од порано наместо тенденција на раст има тенденција на зголемување. 

Би имал исто така и едно дополнување во делото што го спомнавте за Грција, а тоа е дека грчкиот долг од  175% од нивниот БДП е толку голем и покрај огромните милијарди и милијарди кои што беа отпишани од страна на европските и светските кредитори. Значи нивниот долг ќе беше уште поголем. 

Имав уште некои дополнителни прашања, но тука би застанал бидејќи времето е кратко, но од прилика тоа се дополнителните прашања кои што ги има. 

Трајко Вељаноски: Благодарам. 

Пратеникот има дополнително пратеничко прашање, одговор ќе добиете од министерот за финансии, повелете.

Зоран Ставрески: Благодарам. 

Би се сложил со пратеникот Ѓорче во тоа што беше констатирано во однос на невработеноста. Секако невработеноста во Република Македонија е сеуште многу висока и останува клучниот проблем, економски и социјален и клучниот предизвик за сите нас. Но од друга страна треба да се истакне овој факт дека во услови на голема криза во светот успеавме невработеноста од 39% колку што беше во 2005 година да ја сведеме под 30% историски најниско ниво како се мери невработеноста од страна на Државниот завод за статистика. Нашите напори почитуван пратеник се и натака преку странски и домашни инвестиции да може да се креираат нови работни места. Нема друг начин за решавање  на проблемот на невработеноста освен  да се создадат добри услови и за странските и за домашните инвеститори. И тука посебно ми е драго што вие ги истакнавте домашните инвестиции бидејќи тие се всушност рбетот на македонската економија и оној главен двигател на македонската економија во основа бидејќи од нив зависи економскиот развој на целата Репбулика и посебно на регионите во Република Македонија и затоа е битно да продолжат општините да креираат исто толку добри услови колку што Владата на централно ниво создава за инвеститорите. Имено ние ги држиме даноците на ниско ниво, најниски даноци Македонија има во Европа, најмали трошоци за компаниите, да потсетам исто така обезбедивме и 250 милиони евра ефтини кредити од Европската инвестициска банка што со субвенционирана камата, значи камата што ние од Буџетот ја субвенционираме до крајните корисници за да ја добијат да биде што е можно пониска 5,5% во овие околности, тоа помага на многу мали и средни претпријатија во Република Македонија да можат да опстанат пред се, а потоа да инвестираат или да креираат работни места. Затоа да се вратам на темата, општините она што треба да го направат и треба да го направат и треба да им биде приоритет на сите градоначалници е економски развој преку создавање на индустриски зони. Вие посочивте неколку добри примери, јас би додал дека има и други, како на пример помали рурални општини како што е Василево на пример, исто така има триесетина фабрики  таму или мали погончиња, откупни центри и магацини и слично и многу други општини кои што успеаја да креираат добри инфраструктурни услови за домашните инвеститори. Само на тој начин ќе може да има економски развој на општините, тоа ќе им помогне и на општините конечно и подобри приходи да имаат, да имаат можност да инвестираат во одредени капитални инвестиции, но пред се и над се им помага на граѓаните на тие општини да најдат работа да можат да создаваат нешто и да може да остварат доход и да ги финансираат сопствените потреби и потребите на нивните семејства. На тој начин верувам дека не е невозможно и натаму да продолжи трендот на намалување на стапката на невработеност и нашата цел е секако стапката на невработеност во Република Македонија постепено да се придвижува кон границата од 20% наместо да биде над 30% како што беше во минатото. За тоа Македонија има добар потенцијал, добри шанси и странските инвестиции што ги носиме отвораат по неколку стотици или илјадници работни места, но и домашните инвестиции преку соодветни услови за нив, преку поволни кредити ќе можат да отвораат одреден број на работни места и на тој начин заеднички да успееме во реализацијата на таа цел. Во тој контекст ние ќе продолжиме и со поддршка на земјоделството. Таму имаме сериозен износ на средства што во вид на субвенции завршуваат кај земјоделците, но со оглед на тоа дека земјоделството може да апсорбира голем дел од работната сила Владата во својата програма има предвидено натамошно зголемување на субвенциите. Оваа година се 135 милиони евра,  апланираме во следниот период да достигнат и до 150 милиони евра годишно и плус на тоа обезбедуваме евтини кредити за фирмите што се занимаваат со производство и преработка на земјоделски производи со каматна стапка од 3%-4% и може да дојдат до кредити и на тој начин директно помагаме на земјоделството во Република Македонија. Се на се, се уште времињата се тешки, да речам сложени, бидејќи во Европа се уште не е надмината рецесијата, меѓутоа, во такви околности со подобрување на бизнис климата, со оние резултати што во рамките на тој бизнис се следат и каде што Македонија е постојано истакнувана како добар пример, со остварувањето во делот на даноците и одржувањето на ниски даноци и ниски трошоци, одржувањето на високи капитални инвестиции и реализацијата на крупни инфраструктурни проекти како што се Коридорот 10, како што е пругата кон Бугарија која што ќе започне при крајот на годинава, како што се проектите во делот на комуналната инфраструктура, регионални и локални патишта и енергетика, како и поддршката преку евтини кредитни линии и навремена исплата на сите обврски на Буџетот, од година во година верувам дека ќе имаме подобри економски резултати и македонската економија ќе има во иднина повисоки стапки на раст, а тоа ќе значи повисоки инвестиции и повеќе работни места. Благодарам.
Трајко Вељаноски: Благодарам и јас.

Второто прашање е упатено до заменик министерот за земјодели, шумарство и водостопанство, повелете.

Зоран Коњановски: Би сакал да се заблагодарам на пратеникот Владимир Ѓорчев за поставеното прашање во однос на развојот и растот на земјоделството во Република Македонија и зголемениот извоз на земјоделски производи во последниот период. Но, дозволете да кажам дека сето ова не можеше да биде реализирано и немаше да имаме вакви резултати во земјоделието ако земјоделието не беше ставено како еден од врвните приоритети во економските политики на оваа Влада. И дозволете, исто така, на почетокот на да се заблагодарам и лично на вицепремиерот Зоран Ставрески за посветената работа и за тоа што и во услови кога во многу земји, во услови на светската економска криза тешко се исплаќаа пензиите, тешко се исплаќаа платите, тој заедно со вработените во Министерството за финансии редовно ги сервисираат средствата кон земјоделците, субвенциите, што индиректно, или ако сакате, и директно предизвикува до зголемен развој на земјоделството во Република Македонија. Точни се тие бројки кои ги напомена пратеникот Владимир Ѓорчев во однос на извозот на земјоделските производи кои беа искажани на последната средба која ја имавме со македонската асоцијација на преработувачи. Имено 40,5 илјади тони македонски земјоделски производи беа преработени и извезени минатата година, пред се, во европските земји, но и во прекуокеанските земји што донесе прили во државата на околу 46,1 милиони евра, што е и те како респектабилна бројка, ако на ова се води сметка дека во оваа индустрија сепак работата и голем број на луѓе, можеме да видиме дека ефектите се на наше задоволство повеќекратни. И, не е само таа бројка од 40,5 илјади тони преработено во оваа индустрија, туку вкупната бројка преработена во оваа индустрија во 2012 година изнесува 54,1 илјада тони македонски зеленчук и овошје, но дел од тие средства односно дел од тие преработки завршија на домашниот пазар, а дел од, поголемиот дел од преработките завршија во пазарите на европските земји и прекуокеанските земји.

Во овој момент во Република Македонија имаме 43 преработувачи кои и те како допринесуваат за развојот на економијата, за откупот на земјоделските производи и пласманот на земјоделските производи, пред се, преработките на пазарите во Европа и надвор од пазарите на Европа. Имено, вреди да се сподели со јавноста и податокот дека некаде 2006 година имавме вкупен извоз на земјоделски производи, преработки и свежи земјоделски производи во висина од 242 милиони евра, 2011 година тој изнесуваше 468 милиони евра, а за 2012 година имаме рекордни, повеќе од 500 милиони евра извоз на земјоделски производи од Република Македонија.

Често пати некои луѓе размислуваат дека добро, ние сме насочени кон земјоделието и кон земјоделството, сакаме да даваме субвенции, но кои се резултатите. Оние кои не сакаат да ги видат резултатите главно така размислуваат, но бројките најдобро ги демантираат таквите размислувања. Во овој дел кога зборувавме за преработките резултатите се одлични, ние сме задоволни, но не треба тука да застанеме. Напротив, треба бидеме проактивни и ние како Министерство и Министерството за финансии, да разговараме со преработувачите, да видиме кои работи треба да ги направиме за да уште посилно ја подобриме состојбата и кај оние кои произведуваат, кај земјоделците, но и кај оние кои преработуваат, се со цел дополнително да го зголемиме извозот во наредниот период. 

Нема да застанам со објаснувањето тука, во однос само на преработката на зеленчук и овошје. Би сакал да споделам со јавноста и со пратеникот Ѓорчев и некои други показатели кои говорат за резултатите и успесите на политиките на Владата на Република Македонија во однос на земјоделието, а тоа е на пример, еве во еден сектор, во винскиот сектор. Резултатите буквално се неспоредливи ако земеме дека во 2005 година од Република Македонија имавме извоз на околу 656 илјади хектолитри вино, или во вкупна вредност од 28,9 милиони евра остварен извоз, веќе во 2011 година таа цифра е далеку поголема и е скоро 50% поголема, и изнесува 968 илјади хектолитри извоз на Република Македонија или 44,7 милиони евра. Значи, зголемен извоз во количина, но зголемен извоз, односно дополнителен девизен приход или прилив во Република Македонија заради остварениот извоз. Да ја анализираме и 2012 година, последната година за која имаме статистички показатели и ќе видиме дека тука имаме извоз, дополнително зголемен, значи, 1 милион и 150 илјади хектолитри вино е извезено од Република Македонија што е апсолутен рекорд во последните десетици години во Република Македонија. И сега од една страна, на пример, не обвинуваат дека е намалено производството на грозје во Република Македонија, намалени се плантажите за обработка на грозје, а од друга страна гледаме, значи со официјални податоци дека имаме драстично или дупло зголемен извоз на вино во Република Македонија. Тоа се резултатите на политиките и во овој сектор, но и туа не треба да застанеме, со низа подзаконски акти, преку Законот за вино, преку јакнење на дијалогот помеѓу лозарите и винарите, треба и понатаму да делуваме да ги подобруваме состојбите и во овој сектор.

Следно нешто што би сакал, исто така да го анализирам е тутунот. Значи, во последниве неколку години имаме перманентно растење на откупната цена на тутунот. Оваа година просечната откупна цена беше околу 3 евра, и ако на тоа се додаде едно евро кое Владата го дава за вредните тутунари, навистина сметам дека тутунарите требаше, односно треба да бидат задоволни, со цена на еден килограм тутун од повеќе од 4 евра по килограм. Само изминатата година имаме повеќе од 25 илјади семејства кои пријавиле дека треба да земат субвенции по основ на садење на тутун, обработка на тутун. Ова покажува дека покрај тоа што ние како Влада водиме сметка за развој на земјоделството, водиме сметка и за развој на оние кои произведуваат, значи, нашите мерки ги чувствуваат огромен број на луѓе, над 25 илјади семејства ќе земат субвенции во висина некаде од вкупно 25 милиони евра во Република Македонија, или ако се земе некој просек, значи секое семејство би добило некаде по илјада евра, но можеби не е ни најприкладна оваа математика која во овој момент ја направив, но, генерално во секој дом, во секое семејство кое произведува тутун влегле доста средства и по основ на продажбата на тутунот, но и по основ на субвенциите од Владата.

Развој имаме и во производството на риби, ако можам така да кажам, бидејќи и тука имаме соодветни програми со кои го помагаме тоа производство. Ако во 2006 година имавме евидентирано околу 400 илјади тони, околу 400 тони производство на риба, веќе во 2012 година имаме 1.600 тони евидентирано производство на риба или тоа е четири пати повеќе отколку она што беше бележано во 2006 година.

Да анализираме за производството на ориз. Ако 2007 година сме имале околу 3000 хектари насеани со ориз, 2012 година имаме 4.770, што е показател дека луѓето ги препознаваат политиките на Владата и се охрабруваат да ја посадат и посеат и оваа култура, или 2007 година сме имале производство на 9.360 тони на ориз, а 2012 година веќе имаме 15.741, што е скоро за дупло зголемено производството на ориз. Имаме зголемено производство и на приносот, што покажува дека имаме се поголема едукација кај земјоделците. 

Дали треба тука да застанеме? Не треба. Значи, треба да водиме сметка понатаму дополнително да ги зголемуваме субвенциите и охрабрува тоа што министерот за финансии го кажа дека такви ќе бидат економските политики во однос на субвенциите и во наредните години. Треба да водиме сметка за едукацијата на земјоделците, треба да водиме сметка за перманентна присутност меѓу земјоделците и водење на дијалог и со земјоделците и откупувачите со преработувачите, треба да водиме сметка и за сточарите и за млекарите. Еве, се поголем е интересот за инвестиции во оваа област, значи се градат нови млекари, се градат нови винарии и ние како Министерство и понатаму ќе ги промовираме овие политики на нашето Министерство. Благодарам.

Трајко Вељаноски: Благодарам.

Дали пратеникот е задоволен од одговорот, односно дали сака да постави дополнително пратеничко прашање.

Има збор пратеникот Владимир Ѓорчев. Повелете.

Владимир Ѓорчев: Благодарам претседателе.

Да. Би имал дополнително пратеничко прашање. Значи, уште еднаш недвосмислено, почитуван заменик министер, на линија на она што и вие го кажавте исто така и вицепремиерот Ставревски.

Дали овие денови можеме да очекуваме исплата на субвенциите во аграрот, она што државата го има како, нели, одделена субвенција, знаеме дека датумот кој што многу земјоделци го очекуваат е 30 јуни, значи, дали очекувате во тој дел да имаме една значителна исплата на добар дел и она што земјоделците го очекуваат во делот на субвенциите, затоа што овие денови, нели, и вие како заменик министер, и членовите на Владата, и ние како пратеници го имаме како многубројни прашања. Значи, се работи за добра најава и добро е тоа што треба да им го потврдиме на земјоделците да го кажеме и од тука, од законодавниот дом. 

Во делот на дополнителното прашање е, исто така, и она што се однесува на новоотворената турска млекара “Суташ“. Значи, како се одрази отворањето и почнувањето на производството на новата млекара во скопскиот регион? Значи, тоа се првенствено општините Илинден, Петровец, Зелениково, дел од општина Гази Баба, значи оној рурален дел од Скопскиот регион, дали имаме во моментов првични искуства со откупот на млекото и дали на некој начин имаме и зголемен пласман на млечни производи кои што се однесуваат на млекопроизводството.

Дополнителното прашање би било исто така, или би се надоврзал на она што вие го кажавте во делот на тутунот, зголемената цена на оризот. Значи, овие денови, за разлика од минатата година која што поради движењата на светските берзи, поради движењата во Италија, со оризот, во Турција со оризот, во Бугарија со оризот, исто така, оваа година имаме подобра година и имаме подобри цени и ова директно ја засега Република Македонија во целосно, посебно општините Кочани, Чешиново Облешево, општината Зрновце, општината Виница, значи оној дел каде што имаме зголемување на, каде што имаме значително оризопроизводство. Во делот на виното, почитуван заменик министер, дали очекувате да продолжи промоцијата на македонските вина. Видовме изминативе години, за прв пат, Република Македонија имаше промоција на вината на најгледаните канали во Европа, а тоа беше Си-Ен-Ен, брендирање на македонското вино, Евроњуз - брендирање на македонското вино, исто така. И, во делот на градењето на браните и наводнувањето, значи, огромен број на земјоделците велат одлично е, субвенциите се добри, државата стои позади нас, но, имаме проблеми со браните и наводнувањето. Дали во тој  дел Владата на Република Македонија и ресорното министерство, во кое што сте вие, ќе продолжите со напорите и со проектите кои што ги имате? Благодарам.

Трајко Вељаноски: Благодарам

Пратеникот Владимир Ѓорчев има дополнително пратеничко прашање.

Одговор ќе добиете од заменикот министер за земјоделство, шумарство и водостопанство. Повелете.

Зоран Коњановски: Почитуван пратеник, прашањава, морам да ви признаам, ги поставувате како долго време да сте во земјоделие, но јас знам, дека често сте присутни на терен и го слушате гласот на земјоделците и со оглед на тоа и прецизно ги поставувате овие прашања.

Во однос на субвенциите, законски рок за исплаќање на субвенциите се 30 јуни оваа година за апликациите, односно за сите оние кои имале одредено производство во 2012 година. Со оглед на тоа јас очекувам да преостанатите средства кои треба да ги примат земјоделците ќе ги примаат во наредните десетина денови, значи, тие ќе бидат, претпоставувам исплатени по тој ред, но додека се пласираат по банките, додека си ги земат земјоделците, значи, горе долу за некои десеттина дена сигурен сум дека околу 10-тина милиони евра ќе бидат исплатени од Буџетот на Република Македонија, од Програмата за директна финансиска поддршка кон земјоделците во Република Македонија. Со тоа ќе кажеме дека ние како партија сме доследни и дека сме партија која држи до збор и тоа на некој начин ќе значи дополнителна стимулација и стимул на земјоделците за во нареднава година да влезат со уште посилно мотивирани за да имаме и подобро производство.

Во однос на млекарите, млекото “Суташ“, моето мислење и мојот коментар е, само може и понатаму да ги охрабри земјоделците и сточарите дека вреди да се вложува во оваа гранка. Значи, во Република Македонија влезе од најголемите производители во Турција, млекарата “Суташ“, која ќе биде силен амортизер да не ни се јавуваат вишоци, мањаци и така натаму. Значи, често пати ние зборувавме за млечни кризи и така натаму. Значи, сега буквално би можеле да имаме навистина млечна криза, затоа што немаме доволно млеко. Но, затоа преку низа мерки во нашето Министерство ќе ги помагаме сточарите да можат да ги дооформат нивните стада, да можат да набават и дополнителни грла на добиток, се со цел да имаме квалитетно млеко кое би го откупиле млекарите. Имено, за таа намена маме голем дел од средствата наменети во Програмата за рурален развој каде што кофинансираме 50% за набавка на високостелни јуници. Што значи секој оној сточар кој сака да сака да набави високостелна јуница која е со добар генетски потенцијал, која може да дава млеко, да кажам во оној европски просек, над 7, 8, 9 тони годишно, ние ќе го поддржиме тој сточар и 50% од цената на таа високостелна јуница ќе го покриеме ние како Министерство. Значи, ако едно говедо биде купено за 3.000 евра, ние 1.500 евра ги враќање кон сточарот. Значи, добра мерка и со оваа мерка сточарите ќе можат по 5, 10, 15 грла на добиток да набават, се со цел да го зголемат нивното производство. Охрабрува податокот што покрај “Суташ“ и други лица се охрабруваат да отворат млекари во Република Македонија. Така да според моите информации, еве во Битолско за десеттина дена ќе се отвори, ќе почне со откуп и уште една нова млекара која ќе допринесе сточарите да почувствуваат зголемена сигурност за да можат и тие да инвестираат. Инаку, кога зборуваме за млекото сега немаме многу време да елаборираме, но наша цел како држава, е да добиеме квалитетно млеко и затоа планираме уште две лаборатории за испитување на квалитетот на млекото да ги отвориме, во штипскиот регион и во тетовскиот регион , и со тоа би имале 4 лаборатории, но битно е да бидат акредитирани, се со цел, од идната година да субвенциите ги исплаќаме врз основа на квалитетот на млекото. Со тоа добиваат млекарите, со тоа добиваат сточарите, со тоа добиваме сите ние, бидејќи квалитетното млеко ќе биде на некој начин стимулирано и со повисоки субвенции од страна на државата. Нема да застанеме со субвенциите ќе продолжиме да ги подржуваме сточарите, ќе продолжиме да ги подржуваме оние кои произведуваат сточна храна. Сега немаме многу време да елаборираме но јас ви гарантирам дека ако се соберат на едно место субвенциите кој еден сточар ги добива по грло добиток, по литар млеко, по хектар на земја која ја работи за да произведе сточна храна. Јас тврдам дека ние имаме најголеми субвенции во Европа и најголема поддршка за сточарот во Република Македонија најголема подршка од сите европски земји и тоа несомнено ќе допринесе до зголемен квалитет во наредните години и спремност на нашата млечна индустрија да парира во моментите кога Република Македонија ќе стане полноправна членка во Европската унија, но тоа на некој начин ќе значи и сигурност на македонскиот сточар.

Во однос на оризот севкупните субвенции по хектар се движат некаде околу 450 евра што и овде можам да кажам дека имаме можеби не највисоки но меѓу првите три земји во Европа кои го подржуваат оризопроизводството. Ние сме свесни дека Македонија не е голем пазар дека немаме големи земјишни површини за да конкурираме со цени па затоа заклучивме како Влада во нашите политики дека е битно да ги подржиме со дополнителни субвенции оние кои го произведуваат оризот. Така да во однос на субвенциите, тие ги добиваат субвенциите по хектар но ги добиваат и по килограм ориз, но за прв пат имаме и подршка и за оние кои го пласираат оризот спакован на пазарите и во Република Македонија и надвор од Република Македонија. Значи подршка за нив за да можеме да бидеме конкурентни со квалитетниот ориз кој треба отворено да кажеме дека има простор да се зголеми тој квалитет. Затоа на пример оваа година со помош и подршка со пријателите од Турција, земјоделците во Кочанскиот регион добија квалитетен семенски материјал за да може да имаат поголем принос по хектар. Значи тука нема предавање, не треба да се срамиме, напротив треба дополнително да работиме за да го подобриме квалитетот на оризот, кој морам да кажам дека е добар но не треба да се задоволиме, треба да имаме уште подобар квалитет на оризот.

Во однос на промоцијата на македонското вино ќе продолжиме да го промовираме, ќе продолжиме да ја промовираме и целокупната асоцијација на производители на вино. За брзо време ќе излезе и оглас преку програмата за рурален развој за отворање на продавници во туристичките места за продажба на квалитетното македонско вино. Винариите ќе може да сметаат на наша подршка на саемите за нивна промоција се со цел нашето квалитетно вино да го споделиме со граѓаните на Европската унија. Значи мора да дознаат за нашето вино, мора да го пласираме македонското вино надвор од границите на Република Македонија бидејќи имаме поголемо производство отколку тоа што го конзумираат граѓаните во Република Македонија.

И, можеби најклучното прашање не можеме да зборуваме за развој и раст на земјоделие ако не зборуваме за инвестирање во водостопанството. Така сведоци бевме на пример пред околу 10 дена завршија одредени проекти на браната Глажње и Липково каде што 30 години не беше инвестирано ни денар, но еве преку нашите програми минатата година односно оваа година инвестиравме средства се со цел да го подобриме системот за водоснабдување и на сигурност на преливните елементи односно хидромеханичката опрема на самата брана. Планираме исто така оваа година да дополнителни средства имаме и во браната Турје. Таму минатата година имавме инвестиции во висина од 5,3 милиони денари но оваа година ќе имаме околу 8 милиони денари за санација на одредена опрема на левата страна на браната и 5 милиони денари за изработка на проект за промена на типот на главниот канал од отворен во затворен тип. Но тие се мали проекти, крупните проекти ни се Оризарска Река, крупниот проект е Браната на Коњско и крупниот проект е сисем за наводнување на Маркова Река. Тие се сите во завршна фаза на реализација во однос на проектната документација. Имаме чести контакти со градоначалникот на Гевгелија, градоначалникот на Кочани, мислам дека за околу месец дена би завршила проектната документација. Имаме одделено средства за експропријација на земјиштето бидејќи за градба ни треба експропријација и мислам дека оваа година ќе заврши и тендерската постапка за изведувач за градбите на самата Брана на Оризарска Река, Браната на Коњско - Гевгелија и имплементација на системот за наводнување во Маркова Река во атарот на селата Куклиш и останати села кои се во Струмичко. Благодарам. 

Трајко Вељаноски: Благодарам.

Третото прашање е упатено до министерот за труд и социјална политика.

Има збор министерот за труд и социјална политика, повелете.

Диме Спасов: Благодарам.

Почитуван пратеник во Собранието на Република Македонија господин Владимир Ѓорчев ви благодарам на прашањата. Владата на Република Македонија и Министерството за труд и социјална политика во рамки на програмските активности кои што ги реализира за обезбедување на социјална заштита и социјална сигурност на старите лица и пензионерите изминативе години поточно од 2006 па наваму почнувајќи од зголемувањето на пензиите навремената исплата на пензиите, реновирањето на пензионерските домови, исто така изградба и основање на многу нови дневни центри за стари лица. Го реализира и проектот за бањско-климатска рекреација на пензионерите. Има нов проект започнат е да се реализира во 2010 година заклучно со 2012 година вкупно 15 илјади пензионери ја имаат искористено оваа бесплатна услуга која што опфаќа шест полни пансиони со ноќевање седум дена во повеќе бањски капацитети како што се Негорските бањи, Бања Банско, Цар Самоил во Струмица, Катлановските бањи исто така Дебарските бањи при што им се обезбедуваат услови за бесплатна бањска климатска рекреација на сите овие пензионери изминатиов период. Во текот на оваа година до првиот квартал обезбедени се слободни место за 5500 пензионери со тоа што овој проект продолжува да се спроведува и наредниот период како што и самите кажавте дополнителни 1400 места се обезбедени за дополнително толкав број на пензионери. Имено овој проект наоѓа на позитивен одговор кај голема група на стари лица пред се кај Сојузот на пензионери, меѓутоа исто така ефектот и задоволството на самите пензионери можеме да го видиме и од големиот број на апликации кои што се пуштени во текот на оваа година односно вкупно 24 илјади пензионери имаат аплицирано на огласот кој што е објавен во февруари месец од страна на Министерството за труд и социјална политика што е доволен показател за заинтересираноста на пензионерите за искористување на оваа бесплатна услуга која што исто така е од ефект и за локалниот развој на самите општини каде што се наоѓаат овие бањско климатски капацитети, бидејќи во текот на годината се обезбедува и неопходното функционирање на самите бањски капацитети односно се обезбедуваат и дополнителни финансии за нивно функционирање и унапредување во работата, меѓутоа исто така и за развој на локалните заедници. Да заклучам во однос на овој дел од вашето прашање да секако има ефекти за подобрувањето на животот на пензионерите и за создавање на услови за достоинствен живот на сите стари лица во Република Македонија.

Во однос на вториот дел од вашето прашање поврзано со бесплатното летување односно летен одмор и рекреација за децата од семејствата кои што се наоѓаат во социјален ризик би сакал да напоменам дека изминатиов период се реализирани голем број на крупни мерки и проекти за намалување и отстранување на социјалните ризици со кои се соочуваат граѓаните на Република Македонија во насока на намалување на сиромаштијата, намалување на социјалната исклученост на семејствата кои што се наоѓаат во социјален ризик. Токму и овој проект за бесплатно летување е дел од овие мерки при што истиот започна да се реализира во текот на минатата година кога се реализирани вкупно 2000 места за летување во текот на ланскиот летен период и 1000 места за деца од социјални семејства во текот на зимскиот период. Исто така и во текот на оваа година како што можевте да видите започна со реализација повторно овој проект при обезбедени се доволно финансии оваа бесплатна услуга да ја искористат 2000 дечиња од семејствата кои што се наоѓаат во социјален ризик поточно семејства кои што се приматели на социјална парична помош, на постојана парична помош и посебен додаток и исто така дечиња без родители и родителска грижа. Имено во рамките на овој проект планирано е околу 1200 слободни места да се искористат за летување на дечињата во одморалиштето „25 Мај“ во Струга и околу 800 слободни места за летување на дечињата во одморалиштето за деца во Пелистер, посебно на оние дечиња кои што имаат белодробни заболувања или пак потреба од рекреација на планина поради здравствени причини. Самиот проект опфаќа програма која што е израборувана во соработка со Министерството за образование и наука и со Црвениот крст која што е исполнета со едукативни образовни и воспитни  содржини и исто така содржини од спортски и рекреативен карактер и културно забавни содржини со цел овие седум дена кои што ќе ги поминат поминат дечињата во одмаралаштата во Пелистер и Струга целото време да им биде исполнето и да можат да се стекнат со дополнително искуство и меѓу себе да комуницираат да се забавуваат и едноставно да поминат убави денови бидејќи голем дел и од дечињата за прв пат одат на одмор. Нивните семејства немале доволно средства да им обезбедат одмор па и оттука овој проект овозможува намалување на социјалната и исклученост на семејствата кои што се во социјален ризик. Проектот за бесплатно летување ќе продолжи и во текот на зимскиот период кога се обезбедени средства за 1000 дечиња да ја искористат оваа бесплатна услуга. Инаку станува збор за седум дена, шест ноќевања, полн пансион и обезбеден е бесплатен превоз за дечињата од семејствата во социјален ризик.

Во однос на вашето прашање мислам дека ви дадов доволно податоци. Ви благодарам.

Трајко Вељаноски: Благодарам.

Дали пратеникот е задоволен од одговорот односно дали сака да постави дополнително пратеничко прашање.

Има збор пратеникот Владимир Ѓорчев, повелете.

Владимир Ѓорчев: Благодарам.

Благодарам почитуван министер за одговорот кој што го дадовте. Јас само би се надоврзал во врска со работите кои што вие ги кажавте а што се однесуваат за грижата на пензионерите од страна на оваа Влада во изминативе години на економска криза. Покрај оној дел што се однесува на бањското лекување или бањски рекреативев престој на пензионерите во бањските центри во Република Македонија факт е дека во изминатите шест години во просек пензиите во Република Македонија се зголемија за 36% со тоа што најмногу се зголемија пензиите на оние кои што имаат најмали пензии. Значи на оние кои што најмали пензии имаа во Република Македонија зголемувањето изнесува повеќе од 40%. Ако на тоа ги надополниме и оние 550 денари кои што беа зголемени во текот на месеците февруари односно март оваа година зголемувањата се уште поголеми. Кога ќе го дополниме сето тоа кумулативно значи зголемувањето изнесува повеќе од 40%. Ако на тоа се додаде исто така и подршката која што се дава на пензионерите во градскиот превоз во Скопје значи бесплатното возење секој вторник и секој петок или сабота корегирајте ме не знам точно кое беше доаѓаме до констатацијата дека имаме засилена грижа за оваа најстара категорија на граѓани. Во делот на она што го кажавте како грижа за најмладите ако го дополниме тоа со песплатните учебници грижа на Владата на Република Македонија каде што сите деца во текот на почетокот на септември добиваат бесплатни книги и во основното и во средното образование ако на тоа се дополни исто така и намалувањето на стипендиите во факултетите и цела низа на други мерки мислам дека можеме да кажеме дека имаме на некој начин во овие тешки економски услови нагласена грижа од страна на Владата, на институциите, на Министерството за труд и социјална политика на Министерството за образование и наука, Министерството за здравство и вкупно Владата во целост кон овие категории на лица. Значи би ве охрабрил од тој дел да продолжите она што веќе го имаме како пракса неколку години наназад од страна на Министерството за труд и социјална политика да продолжи и во иднина и доколку има слични вакви програми со задоволство би дискутирале и зборувале во законодавниот дом. Благодарам за одговорот и немам дополнителни прашања.

Трајко Вељаноски: Благодарам. 

Следен за поставување пратенички прашања е пратеникот Газменд Алији, повелете.

Газменд Алији: Благодарам. 

Почитувани пратеници, моето прво прашање беше токму за заменик министерот за образование кој што пред неколку секунди излезе. Жалам, меѓутоа сигурно ќе се обиде ова прашање или пак на моето прашање да одговори во писмена форма.

Овде се работи за предлог дополнување на Законот за учебници на кој што можеби се сеќавате затоа што тоа беше пред еден краток временски период, значи април-мај 2012 година поради разните притисоци кои што во поголемиот дел доаѓаат од Здружението на писатели и наставници Албанци или пак албанската опозиција, родителите, учениците Албанци затоа што во суштина учебниците по неколку предмети како на пример по предметото историја, музичко образование или пак природа и општество содржеа елементи кои што нас како народ во оваа земја не прикажуваа како да сме наводно дојдени во 18 или 17 век иако ние знаеме како тоа беше од каде потекнува. Тоа потекнува од Македонската енциклопедија која што излезе во 2009 година. Поради толку големиот притисок сепак успеа владината коалиција ДУИ и ВМРО да изготви предлог измена со голема брзина со цел како надоместок за оваа дека наводно ќе ги менуваат учебниците и за да го продолжат векот на учебниците од две до четири години. Сведоци сме а и вие знаете всушност овие учебници не може да се користат четири години, сигурно нивниот максимум е две години. Јас би сакал заменик министерот или пак министерот господинот Сафет Незири да го прашам  дали ќе почнеме уште една нова учебна година со старите учебници, затоа што ветувањето на поранешниот координатор на пратеничката група на Демократската унија за интеграција кој што сега е актуелен министер за одбрана рече дека за мене не е битно на пример дали ќе одиме со нови учебници за мене е битно само да го донесам законот. Имаме многу закони меѓутоа истите остануваат само закони а нивното имплементирање не се спроведува. Ова беше прашањето за заменикот министер Сафет Незири.

Второто прашање што сакам да го поставам е до заменик претседателот на Владата меѓутоа се чини и тој замина господинот Ставрески. Би ве замолил ако има можност барем да ме ислуша затоа што се работи за дискусијата која што ја имавме пред неколку дена од аспект на денационализацијата и до несено е полноправно решение кое што ги има поминато сите инстанци во Република Македонија и лицето кое што се занимавало со оваа работа кога дошол крајниот дел за да се направи физичка делба на неговиот имот донесено му е документ каде што пишува дека Министерството за финансии во 2008 година го има продадено ова земјиште. Пред неколку дена споменав дека сигурно има правници и дека овој процес за денационализација е почнат во 2003 година, пред десет години и никако не можело Министерството за финансии да го продаде ова земјиште затоа што тоа веќе било во процес или во процедура. Доколку министерот Ставрески не го гледа ова, јас веќе апелирам до Јавниот обвинител затоа што тука има голема криминалност во ова Министерство почнувајќи од самото Министерство до подрачните единици. Не може едно решение, полноправно решение не може истото да се спроведе. Кога доаѓа до физичка делба, доаѓаат нови сопственици, велат и тврдат дека ние за едно евро го имаме откупено тоа замјиште од Министерството. Можеби се сеќавате на мојата дискусија пред два дена кога реков дека овој процес нема крај или е без крај во Република Македонија, а знаете ли зошто? Затоа што последните три години можеби и потпретседателот на Владата и министер за финансии можеби тој и не знае што се работи во неговото Министерство. Како и вообичаено се знае кој може да даде одговор. Војниците никогаш не одговараат, туку одговараат оние кои што ги даваат наредбите, а тоа се министрите и генералите и затоа повторно јавно повикувам, обвинителот да се позанимава со овие прашања, Републичкиот обвинител се разбира. Овој процес еднаш за секогаш да се заврши во Република Македонија. Ова ќе го оставам како документ на претседателот на Парламентот за да го достави на министерот за финансии, на господинот Ставрески за истиот да превземе мерки во однос на ова решение. 
Третото прашање беше упатено до министерот за правда, господинот Блерим Беџети каде што јас барав во две места на ова Министерство подрачни единици на ова Министерство во селото Симница и во селото Вруток да се вратат во функција тие канцеларии на подрачните единици затоа што истите навистина функционирале 40 години, а сега последниве години се принудени граѓаните од тие места да патуваат по неколку километри само за да добијат извод од матичната книга. Затоа мислам дека ова е во надлежност на ова Министерство и барам министерот Блерим Беџети да се позанимава со ова прашање и на селата Симница и Вруток да им се вратат локалните канцеларии за истите да ги уживаат истите права како и сите други постоечки канцеларии во Општина Гостивар, затоа што имаме информации дека и во Општина Тетово нема никакво придвижување или движење. Само во Гостивар во Симница и во село Вруток. Сега можеби Симница ја сваќаат малку  и од политички аспект затоа што е родното место на Џем Гостивари. Благодарам. 

Трајко Вељаноски: Благодарам.

Пратеникот Газменд Алији постави три пратенички прашања.

Првото е до Министерството за образование и наука, второто до министерот за финансии и третото до министерот за правда. 

По однос на  првото прашање одговор ќе добиете од министерто за образование и наука. Повелете министре.
Спиро Ристовски: Благодарам претседателе.

По однос на прашањето пратеникот ќе добие одговор писмено од Министерството за образование и наука. 

Трајко Вељаноски: Благодарам.

Ќе добиете писмен одговор на вашето прашање.

Второто прашање е за  министерот за финансии, не е тука. Ќе добиете писмен одговор и ќе ви се достави решението кое што ми го доставивте.

Третото прашање исто така е упатено до министерот за правда, не е тука. 

Ќе добиете писмен одговор. 

Следен за поставување пратенички прашања е госпоѓа Узеири Ферати Мерал, не е тука. 

Следен за збор за поставување на пратенички прашања е господинот Реџаил Исмаили, повелете.

Реџаил Исмаили: Благодарам господине претседател.

Колеги пратеници, почитувани министри.

Ќе поставам три прашања кои што се однесуваат на проблемите од регионот од каде што доаѓам. 

Првото прашање е за министерот за здравство, доколку е присутен во салата или пак не  присутен во салата би сакал да го повикате. 

Второто прашање е до министерот за култура и третото прашање е до министерот за внатрешни работи. 

Значи моето прашање се однесува со реорганизацијата на здравствената станица. Со одлука на Владата во декември 2009 година во Општина Липково се основа оваа здравствена станица. Со измените во Законот за здравство во јануари 2013 година како здравствена институција, здравствената станица не постои и затоа моето прашање се однесува до министерот за здравство по однос на тоа дали ќе се реорганизира здравствената станица во Општина Липково во здравствен дом. 
Моето прашање се однесува со реорганизација на оваа здравствена станица, бидејќи со последните измени во јануари 2013 година не постои поимот, односно институцијата здравствена станица. Образложението во однос на тоа е дека Општина Липково е рурална општина со 30.000 граѓани и постоечката здравствена станица основана во 2009 година врши работи во однос на примарното здравство и тоа врз основа на статутот постои брза помош, домашна посета, систематски контроли и превентивна стоматологија за деца до 14 годишна возраст. Првиот договор со Здравственот фонд е во 2012 година и тогаш има започнато со работа како една јавна институција. Вработени се пет општи лекари, седум медицински сестри, еден технички лаборант, има и волонтери, меѓутоа поради малиот број на лекари и медицински сестри како и поради недостиг на медицински средства оваа институција врши само две функции и тоа дежурство и домашна посета. 

Моето прашање е дали ќе се организира здравствената станица во Општина Липково и ќе се претвори во здравствен дом, бидејќи како Министерство сте задолжени со измените во законот од јануари 2013 година и повикувајќи се на владината програма која треба да се оствари до 2013 година. Господине заменик министер, сакам да ве известам дака во владината програма зајакнувањето на превентивната и  здравствена работа се врши во однос на унапредување на медицинските средства до екипирање на патронажите во однос на здравствените домови, реорганизирање и зајакнвување во однос на дополнителни вработувања по насока на руралните средини. 

Моето прашање се однесува на тоа дали ќе се реорганизира здравствената станица која што постои во Општина Липково во еден здравствен дом. 

Второто прашање се однесува до Министерот за културата. Господине заменик министер повторно се повикувам на владината програма која што вели дека во Општина Липково и за Општина Куманово се предвидени две точки, довршување на Културниот дом во село Матејче и соодветствување со просторините можности. Што се однесува до културниот дом, тој има започнато со основање во 2008 година, но поради проблемите кои што се појавија, постапките се попречени. Значи има судски спор кој наскоро ќе добие решение и затоа градоначалникот на Општина Липково направи една измена и дополнување на овој проект, бидејќи почетниот проект е со три милиони евра, а  со дополнувањата и изменувањата на проектот овој културен дом ќе чини 68.000 денари, вклучувајќи ги и другите средства, значи преостануваат уште 60 милиони денари за да се доврши проектот. 

Моето прашање е за 2014 година, односно довршувањето на Културниот дом во Матејче, Општина Липково кога ќе продолжат работите за да се изгради овој Културен дом и дали се предвидуваат просториите во театарот во Куманово за да се прошират, бидејќи во тој театар има многу малку простор и бидејќи таму постојат две драми и на албански и на македонски јазик кој што се институции во склоп на Министерството за култура и имаат проблеми во однос на објектот, а се знае дека во Куманово има неискористени објекти кои што со многу малку средства може да се искористат како што е Домот на армијата кој што тој дом е слободен за моментот. 

Третото прашање се однесува на Министерот за внатрешни работи за госпоѓата министер Гордана Јанкулоска која што е присутна.

Госпоѓо министерке, вие на 24 јуни во понеделник потпишавте договор за отварање на граничниот премин Белановце-Станчиќ со Бајрам Реџепи. Тоа  што е суштинско е тоа дека во владината програма ние предвидовме овој пат се до граничниот премин Белановце-Станчиќ  да се асвалтира во 2013 година и 2014 година. Постапката во однос на експропријацијата е во тек, а според информациите кои што ги поседувам од Министерството за транспорт и врски во септември ќе започне реализирање на проектот за асвалтирање на тој пат.

Како второ сакам да ви поставам едно прашање. 

Граничниот локалне премин Лојане-Миратовце. За тој граничен премин патот се до границата според владината програма е предвиден да се реализира во 2013  и во 2014 година.  

Моето прашање е по асвалтирање на патот и по градењето на инфраструктурата на овие два гранични премини дали ќе се отворат веднаш тие гранични премини, бидејќи се знае дека претставува проблем отварањето на тие гранични премини поради инфраструктурата, односно елементарната инфраструктура која што за моментот не постои. Во 2012 година беа предвидени средства за асвалтирање на патот во село Лојане, па се до границата со селото Миратовце, но од познато технички причини тој проект не се реализираше во 2012 година и споерд информациите кои што ги поседувам од Министерството за транспорт и врски остана да се реализира во 2013 година. Се надевам дека доколку се реализира во 2013 година, бидејќи се однесува на еден граничен локален премин и според информациите кои што ги поседувам, тоа е суштнинскиот проблем за неотварањето на тој граничен премин и се надевам дека Министерството за транспорт и врски превзема одговорност при овој месец и месец јули да го реализира асвалтирањето на тој пат околу еден километар и овој граничен премин да се отвори оваа година, бидејќи законот го ратификувавме во октомври 2012 година, за отварање на граничните премини со Република Србија, што значи дека единствениот услов, односно единствената работа е да се отвори тој граничен премин и да се асвалтира патот. По реализирањето на инфраструктурата дали ќе се отворат веднаш овие два гранични премина. Благодарам. 

Трајко Вељаноски: Благодарам. 

Пратеникот Реџаил Исмаили постави три пратенички прашања. 

Првото прашање е до министерот за здравство. 

Одговор ќе добиете од заменикот министер за здравство, повелете. 

Јовица Андоновски:  Благодарам претседателе.

Благодарам на почитуваниот пратеник за поставеното прашање. 

Само на почетокот да кажам, да се разбереме здравствената станица Липково функционира, значи има одреден број на вработени, како доктори, така и медицински сестри и здравствени работници. За да може таа да се реорганизира како здравствен дом која што е и нашата идеја е потребно пред се да исполнува одредени услови по Законот за здравствена заштита, како према просторот така и во кадарот. Ние како министерство имаме дадено налог на Комисијата да изврши увид во здравствената станица и да  утврди до кое ниво е стасана во поглед на опремата, просторот и кадарот.

По правењето на записникот од страна на Комисијата ќе можеме поточно да кажеме и да направиме еден акционен план кога точно и уште со колку луѓе требаат и со каква опрема да се доопреми за да може да се реорганизира оваа станица во здравствен дом. 

Сакам да напоменам дека на последниот конкурс имаше конкурс за вработување на здравствени рабоници во здравствената станица во Липково. Благодарам.

Трајко Вељаноски: Благодарам. 

Дали пратеникот е задоволен од одговорот, односно дали сака да постави дополнително пратеничко прашање. 

Има збор пратеникот Реџаил Исмаили, повелете. 

Реџаил Исмаили: Ви благодарам господине претседател.

Во продолжение на мојот говор ќе го споменам и тоа дека здравствената станица во општина Липково има простор од 1600 м2 кои што можат да се употребат во однос на просторните услови, бидејќи се исполнуваат условите за да биде здравствен дом за моментот се вршат сите активности како здравствен дом, меѓутоа недостасуваат само две работи како што се здравствената статистика и поливалентната патронажа. Доколку и овие две работи се додадат на статутот, тогаш веднаш може да се претвори во здравствен дом. 

Што се однесува на просторот и доекипирањето, сметам дека здравствената станица во Општина Липково ги има сите предуслови и исто така ќе ви дадам една информација. Според евиденцијата во 2012 година од прилика имаше 7 000 пациенти со 23 000 здравствени услуги, а за 2013 година од 1 јануари до 31 мај, за пет месеци имаше од прилика 5000 пациенти со 2000 здравствени услуги. 

Сметаме дека се до завршување на годината ќе имаме 13 000 пациенти со 30 000 здравствени услуги. Сето тоа резултира дека оваа здравствена станица според просторините услови  и според услугите кои што ги пружа кон пациентите ги исполнува критериумите и условите за да се претвори од здравствена станица во здравствен дом. 

Дополнително прашање немам.

Трајко Вељаноски: Благодарам. 

Пратеникот нема дополнително пратеничко прашање. 

Второто прашање е упатено до министерот за култура. Одговор ќе добиете од заменик министерот за култура, повелете. 

Драган Недељковиќ: Благодарам претседателе. 

Му благодарам на пратеникот за поставеното прашање.

Ќе се обидам во кратки црти да му одговорам. Во програма на Министерството за култура и реконструкции и санација на културен дом во село Матејче, Општина Липково, тоа е влезено и во програмата на Министерство за култура. Веќе има влезено 8 милиони денари на Општина Липково, но поради некои судски процеси и ревизија на проекти, постојните прокети кои што ги правеше Општина Липково и претходниот градоначалник, сега се успори работата. Во тек е завршување на таа постапка и се надеваме дека во најскоро време ќе почнеме, обезбедени се средствата и од Општина Липково и од Министерството за култура и во најкраток можен период ќе бидат реализирани. 

Имаше и дополнително прашање околу културен дом во Куманово каде што се сместени Македонската и Албанската драма дека немало место. Јас одговорно тврдам дека има место за двете драми. Дај Боже секој месец да се прават претставите, а инаку ние секогаш излегуваме со просторните услови, a домот на АРМ не e во надлежност на Министерството за култура, туку на Министерството за одбрана затоа за тоа прашање не би можел да ви одговорам. Благодарам. 

Трајко Вељаноски: Благодарам. 

Дали пратеникот е задоволен од одговорот односно дали сака да постави дополнително пратеничко прашање.

Има збор пратеникот Исмаили Реџаил, повелете.

Реџаил Исмаили: Благодарам. 

Сметам дека на прашањето требаше да пристапите со повеќе податоци меѓутоа ќе се обидам да го потсетам за некои прашања бидејќи за 2013 година во владината програма беше предвидено довршувањето на Домот за култура во село Матејче општина Липково и за овие две години во Предлог буџетите не беа предвидени финансиски средства. Јас намерно не го покренав ова прашање бидејќи 2013 година ќе биде годината кога треба да се доврши овој Дом. Меѓутоа без разлика на судските постапки кои што постојат, јас сметам дека владината програма е приоритетна и таа треба да се реализира. Судските постапки можат да траат со години и со децении, меѓутоа тоа што е напишано во владината програма е суштинско за нас како пратеници, меѓутоа и за Владата и затоа имам дополнително прашање,  инсистирам за 2014 година во Предлог буџетот за 2014 година да се опфати Домот за култура во село Матејче бидејќи има реорганизирање на проектот односно измена и дополнување на проектот и од почетниот износ овој проект има помал износ за 2 милиони евра и се предвидува со 1 милион евра да се довршат сите работи и овој културен објект да започне со работа во тоа село, да започне да работи во 2014 година. Моето дополнително прашање е дали Министерството за култура за 2014 година предвидува да го внесе во Предлог буџетот реализацијата на овој проект. Благодарам. 

Трајко Вељаноски: Благодарам. 

На дополнителното пратеничко прашање одговор ќе добиете од заменикот министер за култура, повелете.

Драган Недељковиќ: Благодарам. 

Морам да му одговорам на пратеникот, за волја на вистината ние првите пари ги префрливме минатата година, за судска постапка не беше виновно Министерството за култура, туку имаше вина општина Липково, но сега да не се враќаме назад во историјата, значи и сега се подготвува Предлог буџетот, влезен е Дом на култура во рамките на владината програма и во 2014 се разбира дека ќе има средства за довршување на тој објект.

Трајко Вељаноски: Благодарам. 

Трето прашање е упатено до министерот за внатрешни работи, одговор ќе добиете од министерот за внатрешни работи, повелете.

Гордана Јанкулоска: Благодарам. 

Му благодарам на пратеникот за поставените прашања. Во рамките на нашата стратегија за отворање на нови гранични премини Република Македонија во сите контакти со соседните држави настојува колку што е можно повеќе да се отвораат нови гранични премини бидејќи пред се тоа има влијание на подобрувањето на комуникациските врски помеѓу Македонија и соседните, но влијае и на економската размена, а сепак најмногу влијае на подобрување на квалитетот на живот на граѓаните посебно на оние од пограничните места. И во духот на ваквото функционирање на Владата како што и самиот пратеник спомена пред да го состави прашањето во текот на оваа недела ние со колегата министер за внатрешни работи на Косово Бајрам Реџепи потпишавме договор за отворање на нов граничен премин од прва категорија, значи меѓународен граничен премин за кој е потребно да се дозавршат одредени инфраструктурни работи за да може граничниот премин да биде ставен во функција. Пратеникот потенцираше дека на македонска страна веќе постои план за завршување на инфраструктурните работи во функција на колку што е можно побрзо отворање на граничниот премин. Инаку ова ќе биде заеднички граничен премин и ќе биде подпомогнат со средства од Европската унија така што јас верувам дека во едно разумно време, со една разумна динамика откако сите овие работи се поврзани со отворањето на меѓународни гранични премини ќе бидат завршени и граничниот премин ќе биде ставен во функција. Инаку од она што можев да го слушнам од косовскиот министер за внатрешни работи и она што е став на Република Македонија е дека во делот што се однесува на функционирањето на полициите на двете држави односно полициските проверки, но исто така и во делот на другите служби  кои имаат надлежности за постапување при преминот на границата. Ние веднаш штом ќе бидат овозможени инфраструктурните услови на граничните премини се спремни да го обезбедиме неопходното присуство на персонал за да може да се забрза протокот на патници и возила. 

Трајко Вељаноски:  Благодарам. 

Дали пратеникот е задоволен од одговорот односно дали сака да постави дополнително пратеничко прашање.

Има збор пратеникот Исмаили Реџаил, повелете.

Реџаил Исмаили: Благодарам. 

Јас ова прашање го поставив со цел за да не оставиме дилеми во јавноста бидејќи со потпишувањето на договорот многумина од граѓаните  сметале дека веднаш ќе се отвори граничниот премин. Јас истакнав што треба да се направи за да се реализира инфраструктурата и кога ќе се реализира, значи во 2013 и 2014 година се годините кога треба да се реализира инфраструктурата односно да се асфалтираат патиштата за отворање на тие два гранични премини. Јас не ја разбрав министерката, бидејќи јас бев поконкретен, моето прашање се однесуваше на тоа по инфраструктурата дали ќе се отворат веднаш граничните премини, односно доколку според владината програма работата во однос на инфраструктурата заврши до декември 2014 година  дали тие гранични премини ќе се отворат во 2015 година било во јануари, февруари или пак кога ќе се отворат тие гранични премини. Дополнително прашање кога ќе се отворат физички тие гранични премини.

Трајко Вељаноски: Благодарам. 

Пратеникот Исмаили Реџаил има дополнително пратеничко прашање. Одговор ќе добиете од министерот за внатрешни работи, повелете.

Гордана Јанкулоска: Благодарам. 

Му благодарам на пратеникот за дополнителното прашање. Во интерес на граѓаните да бидеме попрецизни и појасни, единствен услов за да бидат отворени граничните премини, да се обезбеди инфраструктурата и од аспект на комуникација, но и од аспект на објектите кои се неопходни за функционирање на граничниот премин, нема потреба од никакво дополнително потпишување на договори, водење на дополнителни, итн, што значи краткиот и многу прецизен одговор на ова прашање е дека граничните премини ќе можат да бидат отворени во многу краток рок или веднаш по создавањето на инфраструктурни услови за нивно функционирање. Зависно од динамиката на изведување на градежните работи, јас не можам сега да кажам дека тоа ќе биде во месец јануари, феврураи, или некој друг месец од конкретна година, меѓутоа штом ќе се завршат градежните работи и штом ќе се обезбеди инфраструктурата граничните премини можат да функционираат. 

Трајко Вељаноски: Благодарам. 

Следен за поставување на пратенички прашање е госпоѓа Садие Илјази, не е тука.

Следен за поставување на пратенички прашање е госпоѓа Фламура Демири Креци, повелете.

Фламура Демири Креци: Благодарам. 

Почитувани колеги пратеници, почитувани претставници на Владата, не знам дали е присутен од Министерство за образование и наука, колку што можам да видам нема присутен. Ако се тука некаде би сакала да влезат внатре.

Трајко Вељаноски: Министерот за образование ако е тука нека  влезе или заменикот министер, повелете.

Фламура Демири Креци: Почитуван министер за образование, моето изготвено прашање и наменето до вашето Министерство се однесува за екстермното тестирање можеби поинаку поставено. Ние знаеме дека пред извесно време во ова Собрание се донесе Законот за основно и средно образование за што јас лично бев против. Истиот закон кога се донесе екстерното тестирање. Некој ќе рече дека сум дел од образованието и сум наставник, но не бев како наставник како дел од наставната програма, туку бев против тоа знаејќи дека не бев против само за да бидам против, но знаејќи ги околностите во нашите училишта дека сеуште не сме спремни за вакво екстермно тестирање. Две недели пред завршување на учебната година отпочна примената на ова екстермно тестирање, од кои и учениците и наставници како и самите родители беа под психичка пресија и се формира еден хаос во нашите училишта при што и воспитно образовниот процес не се развиваше така како што доликува. Значи во едно време не се одржуваше и наставата затоа што немаше ефект овој наставен процес. Се внесе забуна што ќе се случи со ова екстермно тестирање. Уште од првиот ден кога отпочна ова екстермно тестирање се појавија проблеми од разни природи почнувајќи од самиот комјутерски софтвер од кој учениците чекаа по цели денови во училишатата од 9 часот наутро, па се до вечерните часови. Ќе повлечам ова во неколку училишта и повторно не успеаа да се тестираат. Можеби за вас ова претставува нешто мало, не се тестирани денес, ќе се тестрираат утре. Но ако се впуштите во психологијата на децата ќе видите каква психолошка пресија е појавена кај овие ученици кои чекаат долго време. Со еден збор се создаде загриженост и кај учениците и кај родителите. Утредента министерот за образование даде оставка вие иако не рековте дека беше негов неуспех, но дефинитивно се подразбра и како сакате да го покриете на еден начин тоа. И веднаш во наредите денови се констатира од сите дека ова тестирање не успеа иако јавно никој не го призна тоа. Од 27 мај до 10 јуни овие тестирања завршија, но проблемите продолжија понатаму. Учениците, родителите и наставниците сеуште беа под психички притисок, чекајќи ги резултатите голем број од учениците се повикани повторно уште еднаш да се тестираат по некој нов предмет велејќи им дека софтверот не ги прифатил или има проблем со истиот од техничка природа. Но ова треба да се земе предвид што  значи тоа дека ученикот дека си ја завршил својата должност и повторно да се повика на тестирање и не по ист предмет, туку по друг нов предмет. Сам по себе беше проблем и учебниците на учениците и тие кои требаа да се тестираа кои немаа каде да учат. Веќе учениците беа подготвени по тие два предмети за тие две тестирања. За кратко време требаше да се подготват за нов предмет. Уште еднаш ќе нагласам, нема право да се тестираат на тие предмети кои беа предвидени за прв пат. Еден соодветен број ученици знаејќи дека отпочна годишниот одмор, ние знаеме дека летниот одмор за учениците почнува од 10 јуни и само што завршија со тестирањето си заминаа од нивните места, кој на одмор или кај нивните родители во разни држави во Европа. Наставниците се соочија со уште еден дополнителен проблем затоа што не знаеја и немаа можност како да ги контактираат учениците. Тие ученици кои треба да се тестираат во третиот рок, тој рок се предвидува во август имаат проблеми затоа што учебниците ги имаат предадено, а после не знаат по кои предмети треба да полагаат на екстермно тестирање. Што значи тие воопшто немаат каде да учат, а што значи за еден временски рок од 3 месеци ученикот не знае по кој предмет ќе полата. Тој треба да се подготви, како прво нема учебници, а ние знаеме колку може меморијата на деца да им служи, а со тек на време истото се заборава.  После се појавија други проблеми, на пример, едно цело училиште по еден предмет имаа проблеми во Скопје и Куманово, произлегува со резултат нула - нула по еден предмет што не е можно и логично уште повеќе и смешно. После во многу училишта одличните ученици добија слаби резултати што значеше психички притисок, а исто така и кај родителите, а да не говорам и за наставници. Јас ќе ви кажам неколку грешки направени  и ќе ги сфатите како шала и ќе ми одговорите дека не се земени во предвид овие грешки, по се изгледа тоа беше по предметот географија каде вели кои држави се поблиско по подморни патишта. Ако прашаш некого ќе се зачуди за подморни патишта. Што значи ова? Патишта или морски линии, навистина е грешка, детето го внесува во забуна и психички притисок дали учел или не учел или колку ова влијае во неговата психа и  неговата концентрација при самото полагање. Има многу други грешки, на пример, планински масив на Индански театри. Нелогично прашање, а прашањето треба да биде планински масив на Индиски татри, а не на театри. Замислете што се создаде кај децата кај децата со овие прашања. По се изгледа сте ги добиле од гугл транслејт освен ова имаше и други грешки од топоними, од правописот и ова е 0,01% од овие погрешни прашања, но вие ќе ми одговорите дека нема да се земат во предвид како такви но навистина треба да се анализира ситуацијата затоа што вакви прашања во иднина не треба да се повторуваат затоа што работиме со деца и со нив се создава притисок и психолошка блокада. Исто така моето прашање кое вчера министерот се произнесе на прес конференција рече дека учениците нема да се казнуваат со оценки. Моето прашање е директно, како е можно ова кога во неколку училишта веќе ги имаат издадено сведителствата со оценките од екстермно тестирање и што мислите за иднината на ваков вид тестирање. 

Двете други мои прашања се однесуваат за Секретаријатот на Охридскиот рамковен договор за господинот Муса Џафери. На конкурсите за државни службеници на Република Македонија при што Секретаријатот на Охридскиот рамковен договор при Владата на Република Македонија е надлежен орган за вработување на заедниците кои живеат во Република Македонија, до сега сме наишле на неколку огласи на веб-страната на Агенцијата за администрација, како во секојдневниот весник Коха посебно во конкурсот оглас 19/2013 е прогласен пред извесно време се најде едно чудно време, посебни услови кои се бараат за завршено образование  за сите работни места се наидува високо образоваие 7:1 завршен правен факултет, економски или завршен факултет за општествени науки. Исто така наидуваме и за високо образование 7:1 завршен факултет за општествени науки или технички науки, другите факултети не се предвидуваат. Се поставува прашањето дали по систематизација на работните места во Секретаријатот за спроведување  на Охридскиот рамковен договор за други факултети освен за правниот факултет, економскиот или факултетот за општествени науки, ако може да завршам затоа што изгубив малку од времето претходно или оваа систематизација на Секретаријатот на Охридскиот рамковен договор не најде на измени од основање како орган во 2008 година. Поради времето не можам да го поставам и третото прашање, но верувам дека во иднина ќе имам време да го поставам истото. 
Ако има можност да завршам затоа што изгубив малку од времето претходно, или ова систематизација на Секретаријатот не наиде на измени од основање како орган во 2008 година. Поради времето не можам да го поставам и третото прашање, но верувам дека во иднина ќе имам време да го поставам истото. 
Трајко Вељаноски: Пратеничката госпоѓа Фламуре Демири Креци постави две прашања. Прво е до министерот за образование и наука.

Одговор ќе добиете од министерот за образование и наука. Повелете министре.

Спиро Ристовски: Благодарам претседателе.

Благодарам на почитуваната пратеничка за поставеното прашање. Со оглед на фактот што пратеничката, по моите информации, доаѓа од образовната фела, сметам дека  е навистина релевантно да се комуницира и разговара со неа по однос на прашањата поврзани со екстерното оценување. Јас навистина сум задоволен првично од фактот што по она што го чув од излагањето на пратеничката, во ниту еден момент не беше споменато дека екстерното оценување како реформа е лошо или дека не треба да се реализира, меѓутоа, јас со тоа би го поздравил таквиот нејзин став и би продолжил, значи, по однос на другите забелешки кои што беа содржани во нејзината дискусија.

Имено, Министерството за образование и наука соопшти дека екстерното тестирање заврши успешно. Со оглед на фактот што почитувана пратеничке, вие сте биле наставник и знаете дека работата со учениците од повеќе аспекти е специфична, прво да се обезбеди нивната соработка и концентрација во решавањето на соодветните тестови е една исклучително значајна работа на која што треба да и се посвети сериозно внимание. Во оваа прилика јас би сакал да им се заблагодарам на сите ученици кои што заеднички со нивните наставници и нивните семејства пристапија и го поддржаа со нивно директно учество во целиот овој процес и проект. 

Се согласувам по однос на стресот кој што се појавува кај учениците, бидејќи, како и пред секој обичен тест во училиште по соодветен предмет, нормално е дека постои зголемена состојба на стрес кај самите ученици бидејќи конечно, никој не е рамнодушен во услови кога се оценува неговото знаење, без разлика дали е тоа дел од екстерното или е дел од редовното оценување кое што е дел од фактичната состојба која што се спроведува во текот на целата наставна година. Од друга страна, не би се сложил со констатацијата дека учениците полагале други предмети, значи, по завршување на првата испитна сесија јас јавно соопштив дека ќе им се даде можност на сите деца ученици кои што полагаа во првиот дел, односно во првата сесија, а кои што поради извесни технички проблеми пријавиле проблем во добивањето, практично решавањето на тестот и добивање на релевантна оценка, да им се овозможи дополнително да го преполагаат истиот, повторувам, истиот испит што во првата сесија, во првата сесија имаа проблем при неговото полагање. Истото ќе важи и за полагањето во август месец, децата ќе си ги полагаат испитите кои што им се дефинирани, со тоа што проблемот со книгите нема да биде во ниту еден момент проблематично да се подигнат книгите, затоа што самите училишта ќе добијат соодветна инструкција да им ги дадат повторно на располагање учебниците на децата кои што ќе им бидат неопходни, неколку дена пред подготовката на третата сесија за екстерното оценување на крајот на месец август.

Во однос на резултатите кои што ги споменавте, односно резултатите со нула бодови кои што се појавија во неколку изолирани случаеви, во неколку училишта, јас и во претходното излагање го соопштив тоа, го соопштив и вчера во изјавата, дека станува збор за пропуст не на софтверот, не на системот, станува збор за технички пропуст на некои училишта кои што ненавремено ги имаат доставено резултатите до Државниот испитен центар, со што  практично, самиот софтвер обработи празни резултати и затоа објави резултати нула. Но, по соодветната интервенција од стран ана Министерството и дополнително рекациите кои што се појавија поради резултатот кој што навистина беше нерелевантен, веднаш во текот на истиот ден беа обработени точните податоци и со тоа практично се овозможи точен податок, односно точна оценка за учениците. Но, знаете, кога говориме за еден така обемен процес, јас тоа го кажав и во одговорот на претходното пратеничко прашање, јас сум свесен дека треба да го сведеме на нула процентот на грешка, меѓутоа, со оглед на фактот што станува збор за имплементација на проект во прва година на имплементација на проект, очекувано е да има извесни технички проблеми во рамките на истиот и јас сум многу задоволен, затоа што е премал практично, околу 1% процентот на грешка кој што се појави во текот на целокупната реализација на процесот за екстерното оценување. Точно е дека вчера сте ме чуле дека дадов изјава, меѓутоа, неточно ја цитиравте, или пак ја парафразиравте. Имено, јас не кажав дека нас не ни е целта да ниеден ученик на биде оштетен со интенција да кажам дека оценките нема да бидат ставени во свидетелство. Јас кажав дека учениците нема да дозволиме да бидат оштетени по ни еден основ, во смисла на квалитет на системот и техничка поддршкана самиот тој систем, или пак да имаат проблем од техничка природа, а не од аспект на квалитет на нивно образование. Во ниту еден момент не е точно дека кажав дека оценките нема да влегуваат во свидетелство, еве сега кажувам и потврдувам дека оценките од екстерното влегуваат во свидетелствата. Така беше предвидено во рамки на Законот, така се реализира и така ќе се реализира во годините понатака, и истовремено, бидејќи на крај ме прашавте, што планираме за понатака, планираме проектот да продолжи и исто така ви благодарам на сугестијата, тоа е и дел од нашите анализи, а тоа е дека ние планираме во следниот период,  значи најточно ги изанализираме сите состојби кои што произлегоа оваа година како проблематични, благодарам и на вашата сугестија, на иста линија сме во тој дел, и истите да ги отстраниме во следната година, затоа што јас и вчера и во изминатите неколку денови кажав - нашата крајна цел е ниту еден ученик, ниту еден средношколец или ученик од основно училиште да не биде оштетен заради проблеми кои што не се поврзани со квалитетот на неговото образование, значи, од техничка природа ќе се обидеме да ги сведеме на нула проблемите во текот на наредната година и да се посветиме навистински, квалитетно, создавање на квалитетен образовен систем, а децата ни биле и ќе ни бидат врвен приоритет. Учениците се фокусот со кој што сакаме заеднички и со нивна поддршка и помош и на нивните семејства да го зголемиме квалитетот на образованието во Република Македонија, а исто така и со сериозна поддршка на наставниците кои што се дел од процесот на екстерното оценување и од страна на Синдикатот за образование и наука и култура.Благодарам.

Трајко Вељаноски: Благодарам.

Дали пратеникот е задоволен од одговорот, односно дали сака да постави дополнително пратеничко прашање?

Има збор пратеникот госпоѓа Фламуре Демири Креци, повелете.

Фламуре Демири Креци: Благодарам претседателе, почитуван министре

Би сакала, нешто што навистина се косиме во однос на тоа што се случува во практика и ова што го изјавувате вие. Јас лично имам дете во средно образование, и пред 10 јуни влезе во два предмети кои беа одвоени од техничкото, информатика и материјали по информатика, но за кратко време не бевме информирани дека во едниот предмет по информатика или беше грешката кај софтверот и не се прифатени одговорите на моето дете. Значи, на листата беше неговото име и дека треба да полага во вториот испитен рок кој беше од 17 до 19 јуни. Но, за жал, ние како родители не бевме информирани за истото и не беше истиот предмет дека детето ќе одговараше, туку за по втор пат на листата беа вградени дека предметот треба да биде по историја. И ова што го рековте, и во тоа што е во практика на училиште не произлегува дека е исто. И, не знам, во третиот рок, бидејќи не бевме информирани како родители дека детето треба да ја  следи втората испитна сесија и не во соодветниот предмет за кој полагал на 7 и 9, туку сега треба да полага нов предмет, а вие рековте дека децата ќе ги повторуваат предметите, не знам дали не се постапува како што треба на терен или навистина не сме на иста фреквентна линија со Министерството. И, навистина ова е за жалење бидејќи децата се во заблуда и верувајте ми, како овој случај има и многу други деца, и, не можеме децата да ги принудиме уште еднаш да полагаат знаејќи дека тие чекаат резултати од испитот. Можеби не беше моментот, но би сакала со два збора, ова што го поставив што ќе се случи кога детето има полагано, ќе го повикаат за втората сесија, не е ист предмет или е друг предмет, а вие велите дека треба да биде по ист предмет. Навистина, не знам каде е проблемот. Би сакала да ми објасните што понатаму во однос на оваа насока. Во третиот рок што ќе полагаат, тоа што беше во втор рок, а во првиот рок полагаше информатика. Би сакала да ми одговорите ако можете.

Трајко Вељаноски: Благодарам.

Пратеничката има дополнително прашање. Одговор ќе добиете од министерот за образование и наука, повелете.

Спиро Ристовски: Благодарам.

Почитувана пратеничке, мислам дека бев јасен. Значи, доколку се констатира дека станува збор за пролбем кој што е резултат на извесни технички проблеми со кои што се соочило вашето, или било кое друго дете, значи, не е проблем квалитетот на неговото знаење и слабиот резултат, туку проблемот е заради техничка природа, ние тој тест нема да го сметаме за релевантен, ќе излеземе во пресрет на детето и само доколку е од техничка природа проблемот, ќе дозволиме детето да го полага истиот испит. Доколку децата, се извинувам учениците, не учествувале воопшто во полагањето на првата и втората сесија, имаат право да полагаат во третата испитна сесија, која што како, третата сесија на екстерното оценување, која што ќе се реализира во месец август и тоа нема никаква поврзаност со полагањата во првата и во втората сесија, заради тоа тие  тогаш, заради тоа што дел од нив ќе полагаат за прв пат во третата испитна сесија и ќе добијат за прв пат различни, не различни, туку за прв пат ќе добијат предмети по кои што треба да полагаат. Доколку кај вашиот син се констатира дека постоел проблем или, доколку знаете за слична ситуација, требало да се достави приговор за да се истиот уважи, доколку станува збор за технички проблем и доколку се констатира технички проблем, ќе се преполага истиот предмет за кој што претходно му била дадена шанса да го полага. Благодарам.

Трајко Вељаноски: Благодарам и јас.

Второто прашање е упатено до заменик претседателот на Владата на Република Македонија, господинот Муса Џафери. Бидејќи не е тука ќе добиете писмен одговор.

И следен, и последен денеска за поставување пратенички прашања е господинот Амди Бајрам. Повелете господине Амди. 
Амди Бајрам: Почитуван претседателе, почитувани министри, почитувани колеги пратеници.

Јас имам три пратенички прашања.

Прво пратеничко прашање ми е до министерката за внатрешни работи. На 15.06.2013 година Шабан Салиу во Гостивар нападнал Роми и физички ги претепал со безбол палки заедно со неговата фамилија. Тука кај мене имам реакција потпишана од 605 граѓани, Роми од Гостивар, кои се жалат за насилството што Шабан Салиу го врши врз Ромите во Гостивар и кој не му е првпат. Исто така, имам информација дека тој, тој ден како доказен материјал во полицијата биле внесени две безбол палки со кои Шабан Салиу ги тепал луѓето, а подоцна една од нив, од палките е извадена од полицијата и вратена на Шабан Салиу. Сето тоа, било дозволено од заменикот командир на полициската станица во Гостивар, Павле.

Министерке, барам како пратеник случајот да се расчисти целосно согласно со законските процедури и да не се дозволи Шабан Салиу да ја злоупотребува својата политичка функција и да врши притисок врз надлежните со цел за да ја прикрие својата вина.

Моето прашање поврзано со овој случај е следното: Што е превземено и до каде е постапката за расветлување на тепачката во Гостивар во која учествувал Шабан Салиу и неговата фамилија. Исто, сакам министерке да ви ја доставам и реакцијата на 605 граѓани, Роми од Гостивар кои се жалат, во писмена форма да ви ја доставам. Еве ја доставувам до претседателот за да ви ја даде оваа во писмена форма. 

Второто пратеничко прашање го упатувам до Владата на Република Македонија. Последниов период до мене стално стигнуваат од граѓани Роми во Република Македонија разни реакции на граѓани Роми кои во Република Македонија се малтретираат Роми на секој начин, значи почнува една дискриминација во Република Македонија на Ромите. Јас ова морам да го расветлам во овој Парламент до Владата на Република Македонија затоа што оваа Влада на Република Македонија, на Ромите им помага, помага на Ромите стално на секој начин помага и со вработувања и со други работи и со све, со оваа Влада, а некој во оваа држава си поигрува и сака дискриминација и револт кај Ромите и да направи значи, голем во оваа држава. Ние Ромите во Република Македонија рамноправни сме во Уставот на Република Македонија и во Преамбулата на Република Македонија, ги уживаме сите права како секој граѓанин. Значи, првенствено едно сакам да кажам, првата замерка е: во општината Аеродром се одржуваше турнир на мал фудбал, на кој учествуваа Роми. Тие Роми таму играа, имаше доста Роми кои учествуваа, од сите националности таму граѓани, но, почна голема омраза и големи зборови, вулгарни, напад на Роми. Прекина утакмица, напад на Ромите. Значи, ова го кажувам да слушне Владата да се преземат овие работи затоа што оваа Влада не го сака ова, не го сака, некој што го прави ова во оваа држава, ако сме ние во оваа коалиција и на некој начин некој сака да растури со Ромите како живеат во оваа држава, не може да биде тоа така. Затоа го поставувам ова пратеничко прашање до Владата за да може да го расветли овој случај. Значи, на утакмицата голем нацизам се покажало, едно, друго, во Сити мол, вработени Роми кои работат таму по хигиена, во хигиената во некоја фирма, не знам која си фирма, Грк газда некој тука, со македонска наша мислам граѓанка женет и тука има фирма, кој во Сити мол наредено му е да сите Роми кои работат во хигиената да не постојат Роми во Сити мол да работат. Што е ова во оваа држава? Кои се овие работи? Ова сакам да го знае цела јавност. Не може, ние сме во Уставот и Преамбулата рамноправни граѓани во Република Македонија. И не може некој да си игра во оваа држава. Затоа до Владата го упатувам ова прашање и да го расветли овој случај да види како е. Значи, тоа е второто.

Трето, Чучер Сандево општина, граничи со општина Шуто Оризари. Тоа е залепена општина. Шуто Оризари има преку 50 илјади жители, тоа е стегната општина, нема место виќе каде да се живее, многу граѓани Роми има во странство кои работат и сакат да дојдат во оваа држава да инвестираат, да направат куќа, тука да вложат средства да дојдат да живеат. Купуваат ниви, купуваат други работи, но, градоначалникот таму и екипа банда и други граѓани кои не се од други општини туку од Чучер Сандево, кога Ром ќе купи место, ќе купи место таму ќе дознаат дека циган Ром купил место и тој не смее да гради таму и веднаш градоначалникот, еве министерот  за урбанизам да го слуша ова, значи издава документ. Кога ја купува нивата ја купува за домување дека може да направи куќа а отпосле ги менува документите за индустриска зона. Со 1200-1300 гласа се станува градоначалник таму. Зошто да не се шири Шутка према Чучер Сандево, да не живеат жители Роми таму, значи тоа не може во оваа држава да се случи. За тоа постои оваа Влада, за тоа сме ние пратеници ние сме рамноправни граѓани и сакаме да живееме во оваа држава. Тоа што тие покушаваат на ваков начин тие таквите оваа Влада, ние пратениците сите ќе донесеме посебно на друга седница, има и комисии за такви работи ќе го расветлам овој случај. Значи сакам да се провери Чучер Сандево општината. Имам допис од многу граѓани и сите граѓани за ваквите работи посебно Ромите затоа што јас сум ромски пратеник и претседател на ромска партија, сите граѓани што ги имаат ваквите проблеми, сите во писмена форма и да бараат прием кај мене во Парламентот и да го разјаснам пак ова на друга седница и посебно на други комисии. Јас сум за тоа ромски пратеник да ги застапувам Ромите овде и нивните проблеми во оваа држава да ги решаваме заеднички сите како што ги решаваме со оваа влас. Оваа власт не е за тоа. И за тоа го кажувам ова да се знае да се превземат мерки до Владата, до министрите, до сите министри ова го кажувам со Владата заеднички во писмена форма да ми одговорите за ова затоа што ова е голема дискриминација на Ромите во Република Македонија, но уште еднаш ќе напоменам оваа Влада не го сака ова туку да го расчисти сакам и да слушнат сите граѓани во Република Македонија. Ние сме лојални граѓани во оваа држава, најлојални граѓани сме во оваа држава, си ја сакаме и оваа е наша држава и сигурен сум дека за ова ќе се превземе мерки.

Третото пратеничко прашање ми е до министерот за труд и социјална политика. 

Што размислува Владата на Република Македонија и Министерството за труд и социјална политика дали ќе има социјални станови за Ромите во Република Македонија. Благодарам. Сега не би сакал одговор од Владата на Република Македонија, барам на следната седница на пратенички прашања во писмена форма да ми биде одговорено за сите три пратенички прашања, а за министерот за труд и социјална политика мислам дека би можел да ми одговори за тоа. Благодарам. 

Трајко Вељаноски: Благодарам. 

Пратеникот Амди Бајрам постави три пратенички прашања.

Првото е до министерот за внатрешни работи, второто е до Владата на Република Македонија, третото  е до министерот за труд и социјална политика.

Одговор по првото прашање ќе добиете од министерот за внатрешни работи, повелете.

Гордана Јанкулоска: Благодарам претседателе.

Јас еве веќе го подигнав материјалот кој го достави пратеникот Амди Бајрам. Внимателно ќе биде разгледан од страна на  Министерството за внатрешни работи. Инаку случајот кој беше споменат од пратеникот кој се случи пред десетина дена во Гостивар е случај кој е евидентиран од страна на  Министерството за внатрешни работи. Полициските службеници веднаш излегоа на лице место, направија увид, идентификувани се лицата кои учествуваа во тепачката и притоа против осум лица учесници во тепачката е поднесена соодветна пријава што значи од аспект на работа на  Министерството за внатрешни работи настанот е расчистен, се разбира понатаму пратеникот во интерес на граѓаните кои до него го поставиле ова прашање може да следи како ќе се одвиваат дејствијата по однос на конкретната пријава. Благодарам уште еднаш за материјалот кој го доставивте и во однос на овој материјал доколку имаме нешто дополнително ќе ви се обратам дирекно на вас. Благодарам. 

Трајко Вељаноски: Благодарам. 
Дали пратеникот е задоволен од одговорот односно дали сака да постави дополнително пратеничко прашање. 

Има збор пратеникот Амди Бајрам, повелете.

Амди Бајрам: Почитувана министерке, јас многу ви се заблагодарувам за вашиот одговор и сум задоволен од одговорот. Благодарам. 

Трајко Вељаноски: Благодарам. 
Пратеникот е задоволен од одговорот. Нема дополнително пратеничко прашање.

Второто е до Владата на Република Македонија. Одговор ќе добиете написмено, така и побара пратеникот.

Третото е до министерот за труд и социјална политика, повелете.

Диме Спасов: Благодарам претседателе.

Благодарам на прашањето почитуван пратеник Амди Бајрам.

Во однос на вашето прашање поврзано со изградба на социјални станови во општина Шуто Оризари би кажал дека сум во непосредна комуникација со градоначалникот на оваа општина во насока на изнаоѓање на соодветна локација каде што би започнала градба на згради во кои што ќе бидат обезбедени социјални станови за социјалните категории на граѓани во Република Македонија, а пред се во општина Шуто Оризари. Имено постапката е во фаза на реализација односно треба да се донесе детален урбанистички план од страна на општината а со тоа да се остварат сите неопходни услови за да се почне со изработка на проектна документација од страна на Министерството за транспорт и врски и Акционерското друштво за стопанисување со станбен и деловен простор во сопственост на Република Македонија и потоа откога ќе се завршат овие две постапки во однос на обезбедување на детална урбанистичка планска документација и проектна документација за овие социјални згради да се започне со изградба од страна на Министерството за труд и социјална политика во рамките на нивната програма за изградба на социјални станови. Благодарам. 

Трајко Вељаноски: Благодарам. 

Дали пратеникот е задоволен од одговорот односно дали сака да постави дополнително пратеничко прашање. 

Има збор пратеникот Амди Бајрам, повелете.

Амди Бајрам: Почитуван министер јас ви се заблагодарувам за вашиот одговор на моето пратеничко прашање, немам дополнително прашање. Благодарам. 

Трајко Вељаноски: Благодарам. 

Пратеникот е задоволен од одговорот. Нема дополнително пратеничко прашање.

Колеги пратеници тука ја заклучувам Шеесет и четвртата седница на Собранието на Република Македонија. Ви благодарам.

(Седницата заврши со работа во 17,53 минути)

